
Réamhrá
De réir fhorálacha alt 27(2)(a) den Acht um Eitic in Oifigí Poiblí, 1995, tá áthas orm Tuarascáil 
Bhliantúil an Choimisiúin um Chaighdeáin in Oifigí Poiblí 2013 a chur faoi bhráid an Aire 
Caiteachais Phoiblí agus Athchóirithe.

An Breitheamh Daniel O’Keeffe
Cathaoirleach
An Coimisiún um Chaighdeáin in Oifigí Poiblí
Meitheamh 2014

Na Comhaltaí

An Coimisiún um Chaighdeáin in Oifigí Poiblí – Tuarascáil Bhliantúil 2013

An Breitheamh Daniel O’Keeffe
Cathaoirleach

Deirdre Lane
Cléireach Sheanad Éireann

Jim O’Keeffe
Iarchomhalta de Dháil Éireann

Seamus McCarthy 
Ard-Reachtaire Cuntas agus Ciste  

Iarchomhaltaí Choimisiúin um Chaighdeáin
An Breitheamh M.P. Smith, Cathaoirleach (chríochnaigh an téarma i mí na Nollag 2013).

Michael Smith (chríochnaigh an téarma i mí na Nollag 2013).

Emily O’Reilly (d’éirigh sí as mar Ombudsman, Meán Fómhair 2013).

Kieran Coughlan (ar scor mar Chléireach Dháil Éireann, Lúnasa 2013; ceaptha i nDeireadh 
Fómhair 2013 ag an Aire Caiteachais Phoiblí agus Athchóirithe le freastal go sealadach ar 
an gCoimisiún go dtí go gceapfar Cléireach nua ar Dháil Éireann).

Bhí Bernadette McNally, Uasal, Ard-Stiúrthóir, Oifig an Ombudsman, ina Coimisinéir nuair a 
bhí an Coimisinéir O’Reilly as láthair go sealadach óna dualgais agus arís ó Mheitheamh go 
hIúil 2013 tar éis don Choimisinéir O’Reilly éirí as a post mar Ombudsman.

Peter Tyndall
An tOmbudsman

Peter Finnegan
Cléireach Chúnta Dháil Éireann

Réamhrá an Chathaoirligh
Tá áthas orm tuarascáil bhliantúil an Choimisiúin um Chaighdeáin in Oifigí Poiblí 2013 a 
chur i láthair. Ní féidir liom trácht go mion ar a obair i rith na bliana, de bhrí nach raibh mé i 
mo Chathaoirleach i bhFeabhra 2014. 

Tharla athruithe suntasach i mballraíocht an Choimisiúin um Chaighdeáin in 2013. Tháinig 
deireadh le téarmaí oifige an Chathaoirligh, an Breitheamh M.P. Smith a thug seirbhís fhada 
agus tháinig deireadh le téarma an chomhalta Michael Smith i mí na Nollag, agus tháinig an 
tOmbudsman nua, an tUasal Peter Tyndall chuig an gCoimisiún mar chomhalta ex officio an 
mhí chéanna. 

Bhí an-áthas orm gur cheap an tUachtarán Michael D. Ó hUiginn mar Chathaoirleach ar an 
gCoimisiún mé ar an 11 Feabhra 2014. Ar an lá céanna, ceapadh an tUasal Jim O’Keeffe mar 
chomhalta ar an gCoimisiún. Ceapadh an tUasal Peter Finnegan mar Chléireach Cúnta ar 
Dháil Éireann ar an 16 Aibreán 2014 agus mar bhall ex officio den Choimisiún, in ionad an 
tUasal Kieran Coughlan, iarChléireach Dháil Éireann a lean air ag feidhmiú tar éis dó dul ar 
scor an 5 Lúnasa 2013. 

Go hámharach, tá Cléireach Sheanad Éireann, Deirdre Lane, Uasal agus an tArd-Reachtaire 
Cuntas agus Ciste, an tUasal Seamus McCarthy fós ar an gCoimisiún agus tugann siad 
leanúnachas riachtanach. 

 Thar ceann an Choimisiúin, ba mhaith liom buíochas a ghabháil leis na hiarchomhaltaí ar 
fad as a seirbhís don Choimisiún agus don phobal. 

Bhí an Breitheamh M.P. Smith mar Chathaoirleach ó bunaíodh an Coimisiún in 2001 agus 
thug sé 12 bhliain de sheirbhís den scoth. Dúirt an tAire Brendan Howlin sa Dáil in Eanáir 
2014 gur thug an Breitheamh Smith seirbhís en scoth dá thír sa ról tábhachtach seo; ghuí an 
tAire gach rath air ina scor agus ba mhaith leis an gCoimisiún an rath céanna a ghuí air. 

Chaith an t-iarChomhalta Oireachtais agus an t-iarAire Michael Smith 6 bliana mar 
chomhalta den Choimisiún agus glacaimid buíochas leis agus guímid gach rath air. 

Bhí Kieran Coughlan ar an gCoimisiún um Chaighdeáin ó 2001. Chaith sé tréimhse ar a 
réamhtheachtaí, an Coimisiún um Oifigí Poiblí chomh maith ó 1995. Thug sé sársheirbhís 
don dá Choimisiún agus bhain sé leas as a thaithí fhorleathan i dTeach Laighean mar 
Chléireach Dháil Éireann. 

An Coimisiún um Chaighdeáin in Oifigí Poiblí – Tuarascáil Bhliantúil 2013

Ghlac Emily O’Reilly, an t-iarOmbudsman, lena ról nua mar Ombudsman Eorpach ar an 1 
Deireadh Fómhair 2013 agus d’fhág sí an Coimisiún tar éis 10 mbliana seirbhíse. Guíonn an 
Coimisiún gach rath uirthi san Eoraip.

Ba mhaith liom buíochas a ghabháil le foireann ár rúnaíochta as a bheith chomh héifeachtúil 
agus tiomanta dá n-obair i rith 2013. Ba mhaith leis an gCoimisiún a mheas a chur in iúl as 
tiomantas agus ceannaireacht leanúnach a Rúnaí, David Waddell. Tá buíochas ag dul chomh 
maith d’Oifig an Ombudsman a chuireann acmhainní riachtanacha ar fáil don rúnaíocht dár 
gcuid oibre.
 



Caibidil
01

10
Caibidil 1: Obair an Choimisiúin um Chaighdeáin

Caibidil 1 – Obair an Choimisiúin um 
Chaighdeáin
Tá ról maoirseachta ag an gCoimisiún um Chaighdeáin faoi -

■■ an tAcht um Eitic in Oifigí Poiblí, 1995, arna leasú leis an Acht um Chaighdeáin in 
Oifigí Poiblí 2001, (na hAchtanna um Eitic);

■■ an tAcht Toghcháin 1997, arna leasú, (na hAchtanna Toghcháin);
■■ an tAcht um an Oireachtas (Oifigí Aireachta agus Parlaiminte) (Leasú) 2001, (an 

tAcht um Liúntas Ceannairí Páirtí).

Tugtar cur síos achomair sa chaibidil ar phríomhghnéithe na reachtaíochta agus ar 
fheidhmeanna an Choimisiúin um Chaighdeáin.

Na hAchtanna um Eitic

Léargas Ginearálta ar na hAchtanna um Eitic
An príomhrud ar a ndírítear sna hAchtanna um Eitic is ea socrú a dhéanamh chun 
leasanna a nochtadh, lena n-áirítear aon fhachtóirí ábhartha a d’fhéadfadh dul i bhfeidhm 
ar Aire Rialtais nó ar Aire Stáit, ar chomhalta de Thithe an Oireachtais nó ar fhostaí sa 
tseirbhís phoiblí le linn dóibh a bheith ag comhlíonadh a gcuid dualgas oifigiúil. Is é 
príomhchuspóir na reachtaíochta go léireofar nach bhféachfaidh daoine a ghlacann páirt 
sa saol poiblí le buntáiste pearsanta a bhaint as torthaí a ngníomhartha. Chun an cuspóir 
sin a chomhlíonadh, tá creatlach reachtúil curtha i bhfeidhm chun an próiseas lena nochtar 
leasanna a rialáil agus lena chinntiú go ndéantar bearta eile ionas go gcomhlíonfar raon 
leathan na n-oibleagáidí a thagann chun cinn faoin reachtaíocht. Tá an reachtaíocht bunaithe 
ar an bprionsabal go ndéantar talamh slán de gur daoine ionraice daoine a ghlacann páirt 
sa saol poiblí ach aithnítear leis an reachtaíocht gur cheart go mbeadh bearta sonracha ann 
chun bheith mar bhonn agus mar thaca leis an bpróiseas lena gcomhlíonfar an reachtaíocht. 

Ní mór do chomhaltaí uile dhá Theach an Oireachtais, don Ard-Aighne agus do dhaoine a 
cheaptar in oifigí sinsearacha i gcomhlachtaí poiblí fianaise gur comhlíonadh oibleagáidí 
cánach a chur ar fáil don Choimisiún um Chaighdeáin. Éilíonn an reachtaíocht cóid iompair 
a chur le chéile do ghnáthchomhaltaí na dTithe, do shealbhóirí oifige (féach sainmhíniú in 
Aguisín 3) agus d’fhosaithe sa tseirbhís phoiblí. 

Tá ról ag an gCoimisiún um Chaighdeáin i ndáil leis an gCreatlach um Eitic don tSeirbhís 
Rialtais Áitiúil ar foráladh lena aghaidh i gCuid 15 den Acht Rialtais Áitiúil 2001. Ní mór don 
Aire Comhshaoil, Pobail agus Rialtais Áitiúil dul i gcomhairle leis an gCoimisiún i ndáil leis 
na cóid iompraíochta do chomhaltaí na n-údarás áitiúil nó d’fhostaithe na n-údarás áitiúil. 
Is féidir leis scrúdú a dhéanamh freisin ar ghearáin maidir le Cuid 15 a bheith sáraithe ag 
comhaltaí nó fostaithe na n-údarás áitiúil.

Feidhmeanna an Choimisiúin um Chaighdeáin faoi na hAcht um Eitic
Is iad príomhfheidhmeanna an Choimisiúin um Chaighdeáin comhairle agus treoirlínte 
a sholáthar maidir leis na hAchtanna um Eitic a chomhlíonadh, an próiseas lena nochtar 
leasanna a riaradh chomh maith leis na réimis um imréiteach cánach agus imscrúdú a 
dhéanamh ar chásanna maidir le cásanna ina bhféadfadh an reachtaíocht a bheith sáraithe 
agus tuairisc a thabhairt ina dtaobh. Baineann na feidhmeanna sin de chuid an Choimisiúin 
um Chaighdeáin le sealbhóirí oifige agus le fostaithe sa tseirbhís phoiblí agus, i ndáil 
leis na bearta maidir le hoibleagáidí cánach a chomhlíonadh, le comhaltaí uile Thithe an 
Oireachtais. Seachas cúrsaí a bhaineann le himréiteach cánach, tá na feidhmeanna, atá ag 
na Coistí um Leasanna Comhaltaí sa dá Theach den Oireachtas, cosúil leis na feidhmeanna 
de chuid an Choimisiúin um Chaighdeáin a bhaineann le comhaltaí na dTithe nach sealbhóirí 
oifige iad.

Ráitis Leasanna
Faoi fhorálacha na nAchtanna um Eitic maidir le leasanna a nochtadh, soláthraíonn an 
Coimisiún um Chaighdeáin foirmeacha le haghaidh na ráiteas bliantúil maidir le leasanna 
inchláraithe do chomhaltaí an Oireachtais, a bhfuil sé de cheangal orthu ráiteas maidir le 
haon leasanna inchláraithe a chur ar fáil don Choimisiún. Cuireann an Coimisiún na ráitis 
sin ar aghaidh chuig Cléireach Dháil Éireann nó chuig Cléireach Sheanad Éireann de réir 
mar is cuí, a fhoilsíonn cláir leasanna na gcomhaltaí.

Éilítear leis na hAchtanna um Eitic go gcuirfidh sealbhóirí oifige (i ndáil le leasanna 
páirtí sibhialta, linbh nó linbh páirtí), an tArd-Aighne, stiúrthóirí ainmnithe (féach ar an 
sainmhíniú in Aguisín 3) agus comhairleoirí speisialta ráitis leasanna ar fáil don Choimisiún 
um Chaighdeáin. Riarann an Rúnaíocht an próiseas maidir leis na ráitis sin a fháil agus a 
choinneáil, agus seolann ráitis nár comhlánaíodh i gceart ar ais chuig daoine lena leasú 
freisin.

Cóid Iompraíochta 
Téitear i gcomhairle leis an gCoimisiún um Chaighdeáin maidir le Cóid Iompraíochta 
a bheartaítear faoin Acht um Chaighdeáin in Oifigí Poiblí 2001 agus ceanglaítear ar an 
gCoimisiún aon chóid den sórt sin a ghlactar faoin reachtaíocht a fhoilsiú.

Imréiteach Cánach
Ceanglaítear ar chomhaltaí an Oireachtais nuair a thoghtar iad, ar fhostaithe sinsearacha 
sa tseirbhís phoiblí agus ar stiúrthóirí nuair a cheaptar in ‘oifig shinsearach’ iad, dearbhú 
reachtúil a sholáthar chomh maith le deimhniú imréitigh cánach nó ráiteas iarratais don 
Choimisiún um Chaighdeáin faoi cheann 9 mí ó thráth a dtofa nó a gceaptha. Riarann an 
Rúnaíocht na forálacha maidir le himréiteach cánach, cuireann na hoibleagáidí atá ar 
chomhaltaí tofa agus ar dhaoine a cheaptar in oifig shinsearach faoin reachtaíocht in iúl 
dóibh nuair a fhógraíonn comhlachtaí poiblí a gceapacháin don Choimisiún agus cinntíonn 
an Rúnaíocht go gcomhlíontar ceanglais na reachtaíochta. Foráiltear leis an reachtaíocht le 
haghaidh cásanna ina sáraítear an reachtaíocht a imscrúdú agus tuairisc a thabhairt i ndáil 
leo. 

Treoirlínte
Foilsíonn an Coimisiún um Chaighdeáin treoirlínte reachtúla do dhaoine a bhfuil oibleagáidí 
orthu faoin reachtaíocht maidir le forálacha na nAchtanna um Eitic a chomhlíonadh. 
Ceanglaítear ar na daoine sin gníomhú de réir na dtreoirlínte ach amháin sa chás go sárófaí 
foráil eile sna hAchtanna um Eitic dá ndéanfaí an gníomh atá i gceist. Déantar athbhreithniú 
ar na treoirlínte go tráthrialta chun leasuithe a dhéantar ar fhorálacha na reachtaíochta 
a chur san áireamh nó cúrsaí atá tagtha chun cinn ón eagrán roimhe a shoiléiriú. Tá 
treoirlínte foilsithe ag an gCoimisiún um Chaighdeáin do shealbhóirí oifige agus d’fhosaithe 
sa tseirbhís phoiblí. Tá siad sin le fáil ar a shuíomh idirlín. Foilsíonn an Coiste ábhartha um 
Leasanna Comhaltaí treoirlínte do chomhaltaí an Oireachtais nach sealbhóirí oifige iad.

Comhairle
Tarmligeann an Coimisiún um Chaighdeáin freagracht chun comhaltaí ainmnithe 
d’fhoireann na rúnaíochta chun comhairle a sholáthar do dhaoine a iarrann í i ndáil lena 
n-oibleagáidí reachtúla faoi na hAchtanna um Eitic. Ceanglaítear ar na daoine sin gníomhú 
de réir na comhairle a thugtar ach amháin sa chás go sárófaí foráil eile sna hAchtanna 
um Eitic dá ndéanfaí an gníomh atá i gceist. Nuair a iarrtar amhlaidh, ní mór comhairle a 
sholáthar faoi cheann 21 lá nó, de rogha air sin, féadfaidh an rúnaíocht diúltú comhairle a 
thabhairt. De ghnáth, is i scríbhinn a sholáthrófar aon chomhairle shubstainteach. 

Gearáin 
Féadfaidh an Coimisiún um Chaighdeáin gearáin a fháil faoi chás inar sháraigh sealbhóir 
oifige, an tArd-Aighne, stiúrthóir ainmnithe, fostaí ainmnithe nó comhairleoir speisialta na 
hAchtanna um Eitic. Féadfaidh sé gearáin a fháil faoi ‘ghníomh sonraithe’ a rinne ‘duine 
sonraithe’ (féach ar na sainmhínithe in Aguisín 3). Féadfaidh sé gearáin a fháil faoi chás inar 
sháraigh comhalta nó fostaí údaráis áitiúil Cuid 15 den Acht Rialtais Áitiúil 2001 freisin. Ní 
féidir leis glacadh le gearáin faoi chomhalta de chuid an Oireachtais nach sealbhóir oifige é 
nó í, toisc go bhforáiltear leis an reachtaíocht nach mór gearán den sórt sin a dhéanamh le 
Cléireach Dháil Éireann nó le Cléireach Sheanad Éireann de réir mar is cuí, a bhreithneoidh 
cibé acu ar chóir an gearán a chur ar aghaidh chuig an gCoiste ábhartha um Leasanna 
Comhaltaí.

Féadfaidh duine ar bith gearán a dhéanamh leis an gCoimisiún um Chaighdeáin faoi na teidil 
thuas, cé go ndéantar foráil ar leith sa reachtaíocht le haghaidh gearán ó chatagóirí áirithe 
daoine, amhail comhaltaí, Airí nó ceannasaithe comhlachtaí.

Ar an gCoimisiún gearán d’fháil, féadfaidh an Coimisiún um Chaighdeáin breithniú cibé acu 
an bhfuil údar ann le himscrúdú faoin reachtaíocht. Féadfaidh sé amhlaidh a dhéanamh 
ar bhonn na fianaise a bheidh ar fáil dó. Féadfaidh sé Oifigeach Fiosrúcháin a cheapadh 
freisin chun cabhrú leis an cás a bhreithniú trí réamhfhiosrúchán a dhéanamh. Féadfaidh 
an tOifigeach Fiosrúcháin ráiteas a lorg ón ngearánaí agus/nó agallamh a chur air/uirthi 
agus/nó agallamh a chur ar an duine a ndearnadh an gearán ina c(h)oinne agus ráiteas a 
lorg uaidh/uaithi nó ó dhuine ar bith eile a mbeadh nó a bhféadfadh, a f(h)ianaise a bheith 
bainteach leis an bhfiosrúchán, dar leis an Oifigeach Fiosrúcháin. Féadfaidh sé nó sí iarraidh 
go dtabharfaí aon cháipéisí a mheastar a bheith bainteach leis an bhfiosrúchán ar aird 
freisin. Tar éis an fhiosrúcháin sin, ceanglaítear ar an Oifigeach tuairisc a ullmhú maidir 
le torthaí an fhiosrúcháin agus an tuairisc sin a chur ar fáil, in éineacht le haon ráitis agus 
cáipéisí eile a cuireadh ar fáil don oifigeach i rith an fhiosrúcháin. Ní mór gan aon “cinneadh 
nó torthaí de bharr an fhiosrúcháin” a bheith sa tuairisc ach, má iarrann an Coimisiún 
amhlaidh, léireofar tuairim an oifigigh sa tuairisc maidir le cibé acu an bhfuil fianaise prima 
facie ann chun bheith mar bhonn leis an ngearán.

Fiosrúcháin a Dhéanaimid ar ár gConlán Féin
Le cois gearáin a fháil, is féidir leis an gCoimisiún um Chaighdeáin cinneadh a dhéanamh 
imscrúdú a thionscnamh maidir le cás inar sáraíodh na hAchtanna um Eitic nó Cuid 15 den 
Acht Rialtais Áitiúil nó maidir le ‘gníomh sonraithe’, i gcás go measann sé gur cuí amhlaidh 
a dhéanamh. Cé nach bhfuil forálacha sonracha sa reachtaíocht maidir leis sin, ní dhéanfadh 
an Coimisiún amhlaidh ach amháin sa chás go measfadh sé go raibh fianaise prima facie 
ann gur sáraíodh an reachtaíocht nó go ndearnadh ‘gníomh sonraithe’. I gcás go mbeidh an 
Coimisiún ag breithniú cibé acu an bhfuil údar ann le himscrúdú agus gan gearán a bheith 
déanta, níl sé de chumhacht ag an gCoimisiún um Chaighdeáin Oifigeach Fiosrúcháin a 
cheapadh chun cabhrú leis ina chuid breithniúchán.

Imscrúduithe
Nuair a chinneann sé amhlaidh a dhéanamh, déanfaidh an Coimisiún um Chaighdeáin 
imscrúdú de réir fhorálacha na nAchtanna um Eitic. Foráiltear leis an reachtaíocht 
go reáchtálfaidh an Coimisiún suíonna chun críocha imscrúdú agus go bhféadfaidh sé 
aighneachtaí agus fianaise a fháil de réir mar is cuí dar leis ag na suíonna sin. Déantar 
socrú chun finnéithe a chroscheistiú. Nuair a chuirtear clabhsúr le himscrúdú, ullmhaíonn 
an Coimisiún um Chaighdeáin tuairisc faoi thoradh an imscrúdaithe, a sholáthraítear do na 
páirtithe leasmhara agus do dhaoine eile a shonraítear sa reachtaíocht.

Na hAchtanna Toghcháin

Léargas Ginearálta ar na hAchtanna Toghcháin
Áirítear ar chuspóirí na nAchtanna Toghcháin socrú a dhéanamh chun síntiúis chun críocha 
polaitíochta a nochtadh, chun caiteachas iarrthóirí agus páirtithe polaitíochta ag toghcháin 
a rialáil, agus socrú a dhéanamh maidir le híocaíochtaí do pháirtithe polaitíochta agus 
d’iarrthóirí.

Feidhmeanna an Choimisiúin um Chaighdeáin faoi na hAchtanna 
Toghcháin
Ceanglaítear leis na hAchtanna Toghcháin ar an gCoimisiún um Chaighdeáin monatóireacht 
a dhéanamh ar nithe a bhaineann leis na cúrsaí seo a leanas, agus i gcás gur cuí leis 
amhlaidh a dhéanamh, tuairisciú chuig Cathaoirleach Dháil Éireann maidir leo -

■■ síntiúis pholaitíochta a bheith á nglacadh agus á nochtadh ag páirtithe 
polaitíochta, comhaltaí dhá Theach an Oireachtais agus ag feisirí Pharlaimint na 
hEorpa agus iarrthóirí ag toghcháin Dála, Seanaid, Pharlaimint na hEorpa agus 
uachtaránachta;

■■ cuntais síntiús polaitíochta a bheith á n-oscailt agus á gcoinneáil ar bun;
■■ speansais toghcháin a bheith á dteorannú, á nochtadh agus á n-aisíoc;
■■ Airgeadú páirtithe polaitíochta cáilithe a lua;
■■ Clár na nDeontóirí Corparáideacha a choinneáil ar bun; 
■■ clárú “tríú páirtithe” (i.e. grúpaí feachtais/stocaireachta nó daoine aonair a 

ghlacann le síntiús chun críocha polaitíochta os cionn luach €100) agus daoine 
eile. 

Féadfaidh an Coimisiún um Chaighdeáin cibé fiosrúcháin is gá a dhéanamh agus a chuid 
feidhmeanna reachtúla faoi na hAchtanna Toghcháin á bhfeidhmiú aige. 

Ceanglaítear ar an gCoimisiún um Chaighdeáin, ó am go chéile, treoirlínte a dhréachtú 
agus a fhoilsiú agus comhairle a sholáthar maidir leis an reachtaíocht a chomhlíonadh, do 
dhaoine a thagann faoi chuimsiú fhorálacha na nAchtanna Toghcháin. Ní mór do dhuine 
gníomhú de réir treoirlínte a fhoilsíonn an Coimisiún um Chaighdeáin nó comhairle a 
thugann sé, ach amháin sa chás go mbeadh foráil eile sna hAchtanna Toghcháin á sárú aige 
nó aici dá ndéanfaí amhlaidh.

Ceanglaítear ar an gCoimisiún um Chaighdeáin éascú le duine ar bith iniúchadh agus 
cóipeáil a dhéanamh ar Ráitis Síntiús agus Ráitis Speansas Toghcháin a chuirtear ar fáil dó 
faoin reachtaíocht.

An tAcht um Liúntas Ceannairí Páirtí 

Léargas Ginearálta ar an Acht um Liúntas Ceannairí Páirtí
Forálann an reachtaíocht um Liúntas Ceannairí Páirtí go n-íocfar liúntas bliantúil le ceannairí 
parlaiminte páirtithe polaitíochta i ndáil le speansais a thagann de bharr ghníomhaíochtaí 
parlaiminte an pháirtí, lena n-áirítear taighde. Bíonn an tsuim a íoctar bunaithe ar ionadaíocht 
an pháirtí i nDáil agus i Seanad Éireann. Laghdaítear an liúntas i gcás go ndéanann páirtí cuid 
den rialtas. Tá na “gníomhaíochtaí parlaiminte” ar féidir an maoiniú a fheidhmiú ina leith 
leagtha amach sa reachtaíocht. Ní fhéadfar an maoiniú a úsáid chun críocha toghcháin ná 
reifrinn.

Ceanglaítear leis an Acht um Liúntas Ceannairí Páirtí ar an gceannaire páirtí ráiteas 
caiteachais ón liúntas a fuarthas i leith na bliana roimhe a ullmhú, nó cur faoi deara go 
n-ullmhófar an ráiteas sin. Ní mór a leagan amach sa ráiteas, faoi theidil shonracha, na 
míreanna ar ar caitheadh an maoiniúchán. Ní mór d’iniúchóir poiblí an ráiteas a iniúchadh 
agus ní mór é a chur ar fáil in éineacht le tuairisc an iniúchóra don Choimisiún um 
Chaighdeáin faoi cheann 120 lá ó dheireadh na bliana airgeadais ar íocadh an liúntas di (i.e. 
faoin 30 Aibreán). Is féidir an Liúntas a chur ar fionraí má theipeann ar pháirtí an ráiteas a 
chur ar fáil faoi cheann na tréimhse ama sin.

Feidhmeanna an Choimisiúin um Chaighdeáin faoin Acht um Liúntas 
Ceannairí Páirtí
Ní mór don Choimisiún um Chaighdeáin gach ráiteas agus tuairisc iniúchóra dá gcuirtear 
ar fáil dó a bhreithniú agus, más gá, dul i gcomhairle leis an gceannaire páirtí maidir le 
haon ní sa ráiteas. Ceanglaítear ar an gCoimisiún um Chaighdeáin tuairisc a chur ar fáil don 
Aire Airgeadais freisin ina dtabharfar le fios cibé acu ar cuireadh an ráiteas agus tuairisc 
an iniúchóra faoina bhráid faoi cheann na tréimhse sonraithe. Ní mór dó a thabhairt le fios 
freisin cibé acu ar nochtadh aon chaiteachas neamh-údaraithe agus cibé acu ar leor nó ar 
mhíchuí an ráiteas. 

Ní mór don Choimisiún um Chaighdeáin cur faoi deara go leagfar cóip den tuairisc don Aire 
Airgeadais faoi bhráid gach Tí den Oireachtas. 

Ní mór don Choimisiún um Chaighdeáin cóip de na ráitis agus de thuairiscí na n-iniúchóirí a 
choinneáil ar feadh 3 bliana agus ní mór iad a chur ar fáil don phobal lena n-iniúchadh agus 
a gcóipeáil.

An tAcht um Liúntas Gníomhaíochtaí Parlaiminte
D’achtaigh an tOireachtas an tAcht Oireachtais (Oifigí Aireacha agus Parlaiminte)
(Leasú) 2014 le déanaí. Cuireann an tAcht an Liúntas Gníomhaíochtaí Parlaiminte 
in ionad an Liúntais Cheannairí Páirtí. Foráiltear san Acht go gceanglófar anois ar 
chomhaltaí nach bhfuil ina gcomhaltaí de pháirtí Ráiteas Caiteachais faoin liúntas a chur 
ar fáil don Choimisiún um Chaighdeáin. Anuas air sin, féadfaidh an Coimisiún, tar éis 
sainchomhairliúcháin agus faomhadh an Aire, treoirlínte a eisiúint i ndáil le húsáid agus 
tuairisciú an liúntais. Tagann forálacha an Acht i bhfeidhm a 1 Iúil 2014.

Caibidil 2 – An Eitic

Gearáin
Tar éis bliain eisceachtúil in 2012, thit an líon gearán a fuair an Coimisiún um Chaighdeáin 
in 2013 faoi na hAchtanna um Eitic ar ais chuig pátrún na mblianta roimhe sin. Fuarthas 
29 gearán san iomlán, ar ghearáin bhailí 16 díobh. Laghdú a bhí anseo ó 427 in 2012 (ar 
ghearáin bhailí 334 díobh). Den 427 gearán, chuir an Coiste um Leasanna Chomhaltaí Dháil 
Éireann, maidir leis an Teachta Michael Lowry 388 díobh ar aghaidh chuig an gCoimisiúin 
lena bhfiosrú. Chinn an Coimisiún um Chaighdeáin gur sholáthair ceann de na gearáin a 
fuarthas in 2013 (a bhain leis an gComhairleoir Patrick Doherty, Comhairle Contae Dhún na 
nGall) bonn ar a bhféadfaí imscrúdú a thionscnamh.

Imscrúdú faoin gComhairleoir Oisín Quinn
Thuairiscigh an Coimisiún um Chaighdeáin ina Thuarascálacha Bliantúla i gcomhair 2011 
agus 2012 faoi ghearán a fuarthas ón Uas. Michael Smith agus ón gComhairleoir Cieran 
Perry, faoin gComhairleoir Oisín Quinn, Comhairle Cathrach Bhaile Átha Cliath. Bhain an 
gearán le cás inar líomhnaíodh gur sáraíodh Cuid 15 den Acht Rialtais Áitiúil 2001 i ndáil le 
rannpháirtíocht an Chomhairleora Quinn i rúin agus leasuithe a bhí á bplé ag cruinnithe de 
chuid na comhairle maidir le dréacht-Phlean Forbartha Chathair Bhaile Átha Cliath. Chinn 
an Coimisiún gur sháraigh an Comhairleoir Quinn forálacha alt 177(1) ceithre huaire. Tá 
tuairisc an imscrúdaithe, lena n-áirítear tras-scríobh éisteacht an imscrúdaithe, ar fáil ar 
shuíomh gréasáin an Choimisiúin um Chaighdeáin - www.sipo.gov.ie. 

Bhain na sáruithe a d’aimsigh an Coimisiún um Chaighdeáin le rannpháirtíocht an 
Chomhairleora Quinn i rúin agus leasuithe ag cruinnithe comhairle a reáchtáladh chun 
Plean Forbartha Chathair Bhaile Átha Cliath a phlé. Chinn an Coimisiún um Chaighdeáin 
go raibh leas airgid nó eile ag an gComhairleoir Quinn agus a dheartháireacha agus 
deirfiúracha (ar ‘daoine nasctha’ iad i dtéarmaí an Achta) sna cúrsaí sular reáchtáladh 
na cruinnithe sin i ndáil le srianta ar airde agus ceisteanna bainteacha trí bhíthin a leas i 
réadmhaoin ag 84-93 Sráid an Mhóta Íochtarach. 



20
Caibidil 2: An Eitic

Cuireann alt 177(1) den Acht Rialtais Áitiúil 2001 oibleagáid ar bhall d’údarás áitiúil i gcás go 
moltar nó go n-ardaítear ar bhealach eile rún, ceist nó ábhar eile, go bhfuil an ball sin den 
údarás áitiúil i láthair ag an gcruinniú agus go bhfuil eolas aige nó aici go bhfuil leas airgid 
nó tairbheach eile aige/aici féin nó ag duine nasctha eile leis atá ábhartha don cheist: (i) 
cineál a leasa, nó go leas an duine nasctha a nochtadh ag an gcruinniú, agus sula bpléitear 
nó a mbreithnítear an cheist, agus (ii) tarraingt siar as an gcruinniú chomh fada is go bhfuil 
an ceist á plé nó á breith, agus, dá réir, níor cheart go nglacfadh sé nó sí aon pháirt sa phlé 
nó breith ar an gceist agus ní chaithfidh sé nó sí vóta i ndáil leis.

An cheist ar leith a bhí sa chás seo ba ea a raibh leas airgid nó tairbheach eile ag an 
gComhairleoir Quinn agus ag a dheartháireacha agus deirfiúracha sna cúrsaí a bhí a bplé ag 
cruinnithe na comhairle. Folaíonn alt 176(3)(a) den Acht Rialtais Áitiúil 2001: 

“Ní mheasfar go bhfuil leas tairbheach ag duine a chaithfear a nochtadh faoin gCuid seo... mar 
gheall ar leas atá chomh cianda nó neamhshuntasach nach féidir féachaint air go réasúnach 
amhail is go mbeadh tionchar aige ar dhuine i mbreith nó plé, nó i vótáil maidir le haon cheist i 
ndáil leis an gceist sin nó i bhfeidhmiú aon fheidhme i ndáil leis an gceist sin...”

Lorg an Comhairleoir Quinn agus fuair sé comhairle ó oifigigh na comhairle a mheas go 
raibh an leas lena mbaineann ‘cianda’ agus dá bhrí sin nach raibh leas airgid nó tairbheach 
eile agus nach raibh aon oibleagáid ann. Chinn an Coimisiún um Chaighdeáin nach é 
an tástáil atá le húsáid an bhfuil an leas cianda, ach an bhfuil an leas chomh cianda nó 
neamhshuntasach go mbeadh sé dóchúil go gcuirfeadh sé tionchar ar an gComhairleoir 
Quinn agus é ag meas nó ag plé nó ag vótáil ar aon cheist nó i bhfeidhmiú aon fheidhm i 
ndáil leis an gceist. Sa chás seo, chinn an Coimisiún nach raibh an leas chomh cianda ná 
neamhshuntasach is gur sháraigh an Comhairleoir Quinn forálacha alt 177(1) ceithre huaire. 
Bhí an Coimisiún sásta nach ndearnadh na sáruithe d’aon turas; go raibh siad, i ngach cás, 
beag i gcineál; nach sáruithe leanúnacha a bhí iontu agus gur fheidhmigh an Comhairleoir 
Quinn le hintinn mhaith i ndáil le gach sárú. 

Chuir an Coimisiún um Chaighdeáin a thuairisc ar fáil an 14 Feabhra 2012 don Ard-Mhéara 
agus don Bhainisteoir Cathrach, mar a bhí ag an am, de réir fhorálacha alt 180(3)(a)(iii) 
den Acht Rialtais Áitiúil 2001. I gcás go gcuirtear tuairisc dá leithéid ar fáil d’údarás áitiúil, 
éilítear leis an reachtaíocht go mbreithneoidh an chomhairle thofa é, agus a dhéanfaidh 
cinneadh maidir le cibé gníomh a dhéanfar a mheasfar a bheith cuí i bhfianaise na gcúinsí go 
léir. 

Chuir Comhairle Cathrach Bhaile Átha Cliath agus an Comhairleoir Quinn tús le himeachtaí 
um athbhreithniú breithiúnach in aghaidh an Choimisiúin i Meitheamh 2012. Éisteadh an cás 
thar sé lá san Ard-Chúirt i mí na Nollag 2013 roimh an Breitheamh Hedigan a thug a bhreith 
an 29 Eanáir 2014. Deir sé nach raibh aon locus standi ag an gComhairle Cathrach sna 
himeachtaí. Maidir le ceisteanna substaintiúla an cháis, chinn sé i bhfabhar an Choimisiúin, 
deir sé:

Agus cinneadh á dhéanamh maidir le céard a bheadh nó nach mbeadh réasúnach mar leas ata 
róchianda nó neamhshuntasach, is deacair comhlachta níos cáilithe a shamhlú ná an Coimisiún. 
Is comhdhéanamh idéalach taithí, dlíthiúil, coitianta agus polaitiúil atá ann. Is dóchúil gur 
cás an-annamh a bheidh ann ina gcinnfeadh an chúirt seo a chonclúidí neamhréasúnach nó 
míréasúnach in athbhreithniú breithiúnach. Ní cheapaim gur gá dom iniúchadh a dhéanamh ar an 
dá choincheap seo mar go n-aontaím le cinneadh an Choimisiúin anseo.

Bhronn an Breitheamh Hedigan costais ar an gCoimisiún um Caighdeáin agus dhiúltaigh 
sé bac a chur ar ordú costais, seachas an tréimhse 21 lá ar feitheamh achomhairc. Chuir 
Comhairle Cathrach Bhaile Átha Cliath an Coimisiún ar an eolas ina dhiaidh sin nach raibh 
sé i gceist ag a gCoimisiún ná ag an gComhairleoir Quinn achomharc a dhéanamh. Ag 
an tráth scríofa, cuireadh an Coimisiún um Chaighdeáin ar an eolas go raibh an tuairisc 
imscrúdaithe le cuir faoi bhráid chomhaltaí Chomhairle Cathrach Bhaile Átha Cliath an 23 
Meitheamh 2014.

Fáiltíonn an Coimisiún um Chaighdeáin roimh chinneadh na cúirte agus go háirithe na 
téarmaí láidre inar sheas sé le ról agus le cinneadh an Choimisiúin san imscrúdú. Tá aiféala 
maidir leis an dliteanas suntasach costais a d’eascair ó na himeachtaí seo.

D’eascair an deacracht don Chomhairleoir Quinn i gcinneadh a dhéanamh an raibh leasa 
le nochtadh aige sa chás inar dianaíodh é de bharr easpa treoirlínte reachtúla soiléire 
maidir le hoibleagáidí do chomhairleoirí faoi Chuid 15 den Acht Rialtais Áitiúil 2001 agus 
d’fhorálacha na comhairle reachtúil do chomhairleoirí a mbíonn mearbhall orthu i dtaobh 
a n-oibleagáidí. Mhol an Coimisiún um Chaighdeáin ina Thuarascáil Bhliantúil do 2008 go 
ndéanfaí foráil reachtúil do threoirlínte agus comhairle a thabhairt i ndáil le hoibleagáidí 
eiticiúla na gcomhairleoirí mar aon le catagóirí eile polaiteoirí agus oibrithe san earnáil 
phoiblí sna hAchtanna um Eitic in Oifigí Poiblí, 1995 agus 2001. Cé nár cuireadh i bhfeidhm 
iad seo go fóill, tá an Coimisiún ag súil go leigheasfaidh an creat cuimsitheach um eitic atá á 
thabhairt isteach ag an Rialtas an easpa seo.

Imscrúdú faoi Michael Lowry TD
I mí na Samhna 2012, chuir an tUas. Kieran Coughlan, Cléireach Dháil Éireann, 388 gearán 
ar aghaidh chuig Coiste um Leasanna Chomhaltaí Dháil Éireann maidir le cásanna inar 
líomhnaíodh gur sháraigh an tUas. Michael Lowry TD forálacha na nAchtanna um Eitic 
maidir leis na tailte ar leis iad in Wigan, an Ríocht Aontaithe. Chinn an Coiste, trí rún, gur 
cheart don Choimisiún um Chaighdeáin na gearáin a imscrúdú. Rinne an Coiste an cinneadh 
gurbh fhearr an riocht ina bhfuil an Coimisiún le himscrúdú a dhéanamh ar na gearáin de 
bhua go bhforáiltear leis an reachtaíocht le haghaidh Oifigeach Fiosrúcháin le cabhrú leis an 
gCoimisiún ina chuid oibre trí, inter alia, réamhfhiosrúchán a dhéanamh faoi na gearáin. Ní 
dhéantar aon fhoráil leis na hAchtanna um Eitic go gceapfaidh Coiste Oifigeach Fiosrúcháin.

As measc an 388 gearán, fuarthas gur ghearáin neamhbhailí 70 díobh de réir bhrí na 
nAchtanna um Eitic toisc nárbh eol aitheantas an ghearánaí don Choimisiún um Chaighdeáin 
i ngach cás toisc nár soláthraíodh aon seoladh nó toisc gur soláthraíodh seoladh neamhleor.

Cheap an Coimisiún um Chaighdeáin Oifigeach Fiosrúcháin chun réamhfhiosrúchán 
a dhéanamh faoin ngearán. Agus tuairisc an réamhscrúdaithe a rinne an tOifigeach 
Fiosrúcháin curtha san áireamh, chinn an Coimisiún gan leanúint lena imscrúdú maidir leis 
na gearáin ar an mbonn nach raibh dóthain fianaise le seasadh leo. D’fhonn leas sa talamh a 
bheith inchláraithe faoi na hAchtanna um Eitic in Oifigí Poiblí 1995 agus 2001, caithfidh luach 
níos mó ná €13,000 a bheith aici. Thug an Coimisiún faoi deara go bhfuair an tOifigeach 
Fiosrúcháin dhá mheastachán ar an talamh ó bheirt luachálaí gairmiúla neamhspleácha, 
nár dheimhnigh gur sháraigh leas an Teachta Lowry sna tailte a bhí i gceist an tairseach 
nochta. Scríobh an Coimisiún chuig an gCoiste ar an 25 Meán Fómhair 2013 le taifead dá 
chinneadh chun an fiosrúchán a stopadh. Foilsíodh taifead an chinnidh ar shuíomh gréasáin 
an Choimisiúin.

Imscrúdú faoin Seanadóir Brian Ó Domhnaill 
Rinne Bainisteoir Contae agus Méara Chomhairle Contae Dhún na nGall gearán i mí na 
Bealtaine 2012 leis an gCoimisiún um Chaighdeáin faoi roinnt éileamh maidir le speansais 
a rinne an Seanadóir Brian Ó Domhnaill sa phost a bhí aige mar chomhalta Comhairle agus 
Údarás na Gaeltachta. Rinne siad gearán freisin nár fhreastail sé mar ba cheart ar iomlán 
roinnt comhdhálacha ar tarmligeadh freagracht dó-san freastal orthu, agus ar aisíocadh 
costais leis i dáil le freastal orthu. Ina ngearán, líomhain an Bainisteoir agus an Méara go 
bhféadfadh gníomhartha sonraithe a bheith déanta aige de réir bhrí na nAchtanna um Eitic 
maidir leis seo.

Cheap an Coimisiún um Chaighdeáin Oifigeach Fiosrúcháin chun réamhfhiosrúchán 
a dhéanamh faoin ngearán. Tar éis don Choimisiún tuairisc an Oifigigh Fiosrúcháin a 
bhreithniú, chinn an Coimisiún gur chuí imscrúdú a dhéanamh faoi alt 23 den Acht um Eitic 
lena dhéanamh amach cibé acu ar sháraigh an Seanadóir Brian Ó Domhnaill forálacha 
Chuid 15 den Acht Rialtais Áitiúil nó an raibh gníomh nó gníomhartha sonraithe déanta aige. 

Chuir sé an Seanadóir Ó Domhnaill ar an eolas go suífeadh sé chun críocha an fhiosrúcháin 
an 11 Márta 2013. Tar éis malartuithe comhfhreagrais idir an Coimisiún, an Seanadóir Ó 
Domhnaill agus a ionadaithe dlí, cuireadh siar am an imscrúdaithe go dtí an 8 Aibreán 2013 
agus cuireadh an Coimisiún ar an eolas go bhfuair an Seanadóir Ó Domhnaill ionadaithe dlí 
nua. Thug siad le fios go mbeadh an cás á phlé trí Ghaeilge acu agus a lorg ráthaíochtaí go 
reáchtálfadh oifigeach a bhí inniúil i nGaeilge an éisteacht. Chuir an Coimisiún socruithe 
i bhfeidhm chun iarratas an Seanadóra a éascú trí aistritheoirí a úsáid agus thug sé le 
fios gur cuireadh an éisteacht siar arís. Malartaíodh tuilleadh comhfhreagras maidir 
leis na socruithe don éisteacht, lena n-áirítear soláthar cáipéisí aistrithe d’ionadaithe an 
tSeanadóra Uí Dhomhnaill. Dhiúltaigh siad an éisteacht a reáchtáil ar roinnt fothaí, lena 
n-áirítear nach mbeadh comhaltaí an Choimisiúin in ann an cheist a éisteacht gan ateangairí 
a úsáid agus go bhfuarthas na gearáin ó ghearánaithe gan ainm. Dúirt sé chomh maith go 
raibh dualgas ar ionadaithe dlí an Choimisiúin déileáil leis an gceist trí Ghaeilge. D’fhreagair 
ionadaithe dlí an Choimisiúin ag rá go raibh a gcliaint á éascú acu trí sheirbhísí aistriúcháin 
a chur ar fáil agus luaigh siad chomh maith go ndearnadh an gearán atá á mheas ag an 
mBainisteoir Contae agus Méara Chomhairle Contae Dhún na nGall agus nárbh dhuine 
gan ainm a bhí ann. Ar deireadh, luaigh siad nach bhfuil ceangal dlí orthu comhfhreagras a 
sheoladh i nGaeilge mar nach comhlacht poiblí iad, ach gur chuir siad comhfhreagras ar fáil 
i nGaeilge agus i mBéarla, araon, ar aon nós.

Ina dhiaidh sin, rinne an Seanadóir Ó Domhnaill iarratas ar athbhreithniú breithiúnach ar 
shocruithe an Choimisiúin don éisteacht imscrúdaithe ar na fothaí go raibh sé i dteideal 
éisteacht a fháil ó Choimisinéirí a bhí in ann a chuid fianaise a thuiscint gan cúnamh 
aistriúcháin. Dhiúltaigh sé chomh maith d’imscrúdú an ghearáin sa chaoi is nár nochtadh 
aitheantas na ngearánaithe de réir alt 8 den Acht um Chaighdeáin in Oifigí Poiblí 2001.

Éisteadh an cás san Ard-Chúirt i mí na Samhna 2013 roimh an Breitheamh Hogan a thug 
a bhreith an 13 Eanáir 2014. Chinn an chúirt, cé go raibh na chéad ghearáin le Comhairle 
Contae Dhún na nGall gan ainm, ní raibh na gearáin sin a bhí roimh an Choimisiún agus 
níor fheidhmigh an Coimisiún i gcontrárthacht le forálacht alt 8 den Acht um Chaighdeáin in 
Oifigí Poiblí 2001 chuige seo. Dhiúltaigh an chúirt don argóint go gcaithfeadh gach ball den 
Choimisiún a bheith dátheangach sula beadh siad in ann an cheist a bhreithniú. Chinn an 
chúirt nach raibh aon ghá breithniú a dhéanamh ar an gceist an raibh dualgas ar ionadaithe 
dlí an Choimisiúin an cheist a phlé i nGaeilge, mar go raibh sin déanta nuair a dúirt an 
Seanadóir Ó Domhnaill i Márta 2013 gur mian leis comhfhreagras a fháil i nGaeilge.

Chuir ionadaithe dlí an tSeanadóra Uí Dhomhnaill an Coimisiún ar an eolas ina dhiaidh sin 
go raibh sé i gceist aige an cinneadh a achomharc chuig an gCúirt Uachtarach.

Gearán faoin Aire Alan Shatter
Fuair an Coimisiún um Chaighdeáin trí ghearán, ceann díobh ó Mick Wallace TD, maidir le 
ráitis a rinne an tAire Alan Shatter TD, an tAire Dlí agus Cirt agus Comhionannais, mar a bhí 
ag an am, ar Prime Time ar RTÉ an 16 Meitheamh 2013 faoi eachtra a bhain leis an Teachta 
Wallace agus baill den Gharda Síochána. Líomhnaíodh sna gearáin, gur nochtaigh an tAire 
Shatter, i ndéanamh na ráiteas sin, faisnéis phearsanta go mícheart maidir leis an Teachta 
Wallace agus dá réir sin go raibh ‘gníomh sonraithe’ déanta aige. Fuair an Coimisiún gearán 
chomh maith ón Teachta Luke ‘Ming’ Flanagan maidir le ‘gníomh sonraithe’ líomhnaithe de 
chuid an Aire Alan Shatter maidir le faisnéis rúnda a bhaineann leis a eisiúint.
Is é is ‘gníomh sonraithe’ mar a thagraítear de in alt 4 den Acht um Chaighdeáin in Oifigí 
Poiblí 2001 (Acht 2001):

“... gníomh nó ... neamhghníomh tar éis tús alt 2, arb amhlaidh é, nó na himthosca a bhaineann 
leis, go bhfuil sé ar neamhréir leis an duine sonraithe do chomhlíonadh go cuí fheidhmeanna na 
hoifige nó an phoist ar faoina treoir nó faoina threoir sin is duine den sórt sin é nó í nó go bhfuil sé 
ar neamhréir le muinín an phobail ghinearálta i bhfeidhmíocht den sórt a choinneáil ar bun, agus 
go mbaineann tábhacht poiblí suntasach leis an scéal,...”

Folaíonn alt 4(6)(b) d’Acht 2001: 

“Gan dochar do ghinearáltacht an ráitis “tábhacht poiblí suntasach” i bhfo-alt (1), deimhneoidh 
an Coimisiún, má mheasann sé a bheith cuí agus aird aige ar na cúinsí ar fad, chun críocha an 
fho-ailt sin, go bhfuil tábhacht poiblí suntasach ag ní má bhaineann sé le leas a líomhnaíodh 
go bhfuair duine sonraithe nó duine ar duine nasctha iad i ndáil leis an duine sonraithe, agus 
go bhfuil an Coimisiún den tuairim, go raibh luach an leasa, nó go bhféadfadh sé a bheith nó go 
rabhthas ag súil go mbeadh sé nach lú ná £10,000.” (i.e. €12,697)

Cheap an Coimisiún Oifigeach Fiosrúcháin chun réamhfhiosrúchán a dhéanamh faoin 
ngearán. Bhailigh an tOifigeach Fiosrúcháin an fianaise agus na ráitis ábhartha agus, tar éis 
dó iad a thabhairt don Aire Shatter, fuair sé ráiteas uaidh. Ansin, chuir sé a thuairisc ar an 
réamhfhiosrúchán faoi bhráid an Choimisiúin lena bhreith.

Rinne an Coimisiún breith ar na gearáin i bhfianaise thuairisc an réamhfhiosrúcháin agus na 
forálacha reachtúla ábhartha. Chinn sé nárbh “gníomh sonraithe” a bhí sa ghníomh a rinne 
an tAire a bhí faoi réir gearáin ón Teachta Wallace agus dhá ghearánaí eile (i.e. na ráitis 
maidir leis an Teachta Wallace a rinne an tAire ar chlár Prime Time) mar gur measadh nach 
raibh “tábhacht poiblí suntasach” laistigh de bhrí alt 4 d’Acht 2001. Sna cúinsí sin, níorbh 
leis an gCoimisiún é imscrúdú a dhéanamh de na gearáin, agus aird ar fhorálacha alt 23 den 
Acht um Eitic in Oifigí Poiblí 1995 (“Acht 1995”) (arna leasú ag alt 7 d’Acht 2001).

Folaíonn alt 23(1A)(b) d’Acht 1995: 

“Ní dhéanfaidh an Coimisiún imscrúdú faoi fho-alt (1) maidir le gearán faoi fho-alt (1) d’alt 4 
d’Acht 2001 i ndáil le ní dá dtagraítear i mír (a) den fho-alt sin mura... mbíonn an Coimisiún den 
tuairim, tar éis breithniúcháin a dhéanamh ar aon tuairisc ó oifigeach fiosrúcháin i ndáil leis an 
gceist gus an ráitis nó cáipéisí a ghabhann leis an tuairisc, go bhfuil dóthain fianaise ann chun 
cás prima facie a bhunú i ndáil leis an ngníomh sonraithe líomhnaithe lena mbaineann agus go 
deimhin, má rinneadh é, gur gníomh é a thiteann laistigh den mhír (a) sin.”

Chinn an Coimisiún nach raibh tábhacht poiblí suntasach leis an ngníomh a bhí faoi réir 
gearáin ag an Teachta Flanagan faoin ‘ngníomh sonraithe’ ag an Aire. Ní fhéadfaí a mheas, 
dá bhrí sin, gur ‘gníomh sonraithe’ a bhí ann agus dá réir sin, faoi fhorálacha 23(1A)(b) 
d’Acht 1995, chinn an Coimisiún gan imscrúdú a dhéanamh faoi na cúrsaí a ndearnadh 
gearán fúthu.

Chuir an Coimisiún na gearánaithe agus an tAire ar an eolas faoina chinneadh.

Imscrúdú an Chomhairleora Pádraig Doherty
Fuair an Coimisiún gearán ón gComhairleoir Frank McBrearty, Méara Chomhairle 
Contae Dhún na nGall agus ón Uasal Seamus Neely, Bainisteoir Contae, maidir leis an 
gComhairleoir Pádraig Doherty. Dhírigh an gearán ar sháruithe líomhnaithe ar Chuid 15 
den Acht Rialtais Áitiúil 2001 i ndáil le héileamh costais ó Chomhairle Contae Dhún na nGall 
agus Údarás na Gaeltachta maidir le freastal ar chomhdhálacha i nDún Garbhán, Contae 
Phort Láirge, Dún Dealgan, Contae Lú agus ag oifigí Údarás na Gaeltachta sna Forbacha, 
Contae na Gaillimhe. 

Cheap an Coimisiún um Chaighdeáin Oifigeach Fiosrúcháin chun réamhfhiosrúchán 
a dhéanamh faoin ngearán. Tar éis don Choimisiún tuairisc an Oifigigh Fiosrúcháin a 
bhreithniú, chinn an Coimisiún gur chuí imscrúdú a dhéanamh faoi alt 23 den Acht um Eitic 
lena dhéanamh amach cibé acu ar sháraigh an Comhairleoir Doherty Cuid 15 den Acht 
Rialtais Áitiúil nó an raibh ‘gníomh sonraithe’ déanta aige laistigh de bhrí an Achta um Eitic. 
Reáchtáladh éisteacht imscrúdaithe an 12 Bealtaine 2014. 

D’fhoilsigh an Coimisiún a thuairisc imscrúdaithe an 17 Meitheamh 2014. Cinneadh gur 
sháraigh an tUasal Doherty ailt 168 agus 169(3) den Acht Rialtais Áitiúil 2001, gur thug 
sé neamhaird ar fhorálacha an Chóid Chleachtais do Chomhairleoirí agus go ndearna sé 
‘gníomh sonraithe’ laistigh de bhrí an Achta um Chaighdeáin in Oifigí Poiblí 2001 trí éileamh 
a dhéanamh ar chostais taistil ó Údarás na Gaeltachta i ndáil le freastal ar Chomhdháil 
Bhliantúil Chumann Comhairlí Contae is Cathrach 2007 ag Óstán Park, Dún Garbhán, Contae 
Phort Láirge ar an 8, 9 agus 10 Márta 2007 agus níos déanaí trí éileamh a dhéanamh ar 
chostais chothaithe i ndáil le freastal ar an gComhdháil chéanna ó Chomhairle Contae Dhún 
na nGall.

Chinn an Coimisiún um Chaighdeáin chomh maith gur sháraigh an tUasal Doherty ailt 
168 agus 169(3) den Acht Rialtais Áitiúil 2001, gur thug sé neamhaird ar fhorálacha an 
Chóid Chleachtais do Chomhairleoirí agus go ndearna sé ‘gníomh sonraithe’ laistigh de 
bhrí an Achta um Chaighdeáin in Oifigí Poiblí 2001 trí éileamh a dhéanamh ar chostais 
taistil ó Chomhairle Contae Dhún na nGall i ndáil le freastal ar Chomhdháil Irish Central 
Border Area Network ag Óstán Crowne Plaza i nDún Dealgan, Contae Lú ar an 20 Samhain 
2008 agus níos déanaí trí éileamh a dhéanamh ar chostais chothaithe i ndáil le freastal ar 
chruinniú de chuid Údarás na Gaeltachta sna Forbacha, Contae na Gaillimhe an 21 Samhain 
2008. Chinn an Coimisiún nach raibh an tUasal Doherty i dteideal éilimh ar leith a dhéanamh 
as a thurais ón mbaile go Dún Dealgan agus ansin ón mbaile chuig na Forbacha agus gur 
cheart dó iarratas a dhéanamh le Comhairle Contae Dhún na nGall maidir leis an turas 
óna bhaile go Dún Dealgan agus ansin éileamh a dhéanamh le hÚdarás na Gaeltachta as a 
thurais í Dhún Dealgan chuig na Forbacha agus as na Forbacha abhaile.

Chinn an Coimisiún um Chaighdeáin chomh maith gur sháraigh an tUasal Doherty ailt 168 
agus 169(3) den Acht Rialtais Áitiúil 2001, gur thug sé neamhaird ar fhorálacha an Chóid 
Chleachtais do Chomhairleoirí agus go ndearna sé ‘gníomh sonraithe’ laistigh de bhrí an 
Achta um Chaighdeáin in Oifigí Poiblí 2001 trí éileamh a dhéanamh ar liúntas cothaithe thar 
oíche ó Údarás na Gaeltachta i ndáil le freastal ar chruinniú de chuid Údarás na Gaeltachta 
sna Forbacha, Contae na Gaillimhe an 21 Samhain 2008 nuair nár úsáid sé aon chóiríocht 
chun an t-éileamh a dhlisteanú.

Chinn an Coimisiún um Chaighdeáin go ndearnadh na sáruithe ar fad go meargánta agus 
gur ceist thromchúiseach a bhí ann, sna cúinsí ar fad. Chinn an Coimisiún chomh maith nár 
fheidhmigh an tUasal Doherty le hintinn mhaith i ndáil leis na sáruithe ar fad.

Tá tuairisc seolta ag an gCoimisiún chuig an Uasal Doherty, chuig an Uasal Seamus Neely, 
Príomhfheidhmeannach, Comhairle Contae Dhún na nGall agus chuig an gComhairleoir 
John Campbell, Méara, Comhairle Contae Dhún na nGall (a ndearna a réamhtheactaithe 
gearán leis an gCoimisiún um Chaighdeáin) agus chuig an Aire Caiteachais Phoiblí agus 
Athchóirithe agus chuig an Aire Comhshaoil, Pobail agus Rialtais Áitiúil.

Ina litir chuig an Aire Caiteachais Phoiblí agus Athchóirithe, chuir Cathaoirleach an 
Choimisiúin, an tUasal Daniel O’Keefe, in iúl dó go bhfuil imní ar an gCoimisiún go 
mbaineann scóip mhí-úsáide ag daoine chun éilimh mar seo a dhéanamh le níos mó ná 
comhlacht poiblí amháin agus d’iarr siad go gcuirfí socruithe i bhfeidhm sa tseirbhís phoiblí 
i gcomhair comhoibrithe le comhlachtaí poiblí ina chinntiú nach n-íoctar ach na méideanna 
cuí laistigh de na rialacháin ábhartha mar fhreagra ar éilimh ag daoine le níos mó ná 
comhlacht amháin i ndáil leis an tréimhse chéanna.

Molann an Coimisiún chomh maith go mbeadh riachtanas ann go ndéanfaí éilimh ar chostais 
ar bhonn tráthúil agus go mbeadh taifead éigin ag éilitheoirí mar bhunús leis na héilimh a 
chuirtear isteach.

Tá an tuairisc imscrúdaithe, mar aon le sonraí iomlána chinntí agus breithnithe an 
Choimisiúin um Chaighdeáin, ar fáil ar shuíomh gréasáin an Choimisiúin – www.sipo.gov.ie

An Bille um Chaighdeáin san Earnáil Phoiblí
Ina Thuarascáil Bhliantúil do 2012, thuairiscigh an Coimisiún um Chaighdeáin i gcomhthéacs 
a fhreagartha do Thuairisc Deiridh Bhinse Mahon gur chinn an Rialtas, inter alia, an deis 
a tapú chun athbhreithniú iomlán a dhéanamh ar an gcaoi gur féidir an creat reachtúil um 
eitic reatha a athchóiriú chun creat reachtúil aonair, cuimsitheach a fhorbairt bunaithe ar 
shraith prionsabail soiléire agus cuimsitheacha. Lorg an Coimisiún comhdhlúthú mar seo 
don chéad uair ina Thuarascáil Bhliantúil do 2009.

D’fhógair an Rialtas ina chlár reachtúil do Seisiún an Earraigh/an tSamhraidh go bhfuil sé 
i gceist ag an Aire Caiteachais Phoiblí agus Athchóirithe Bille um Chaighdeáin san Earnáil 
Phoiblí a fhoilsiú in 2014. Fáiltíonn an Coimisiún roimh an bhfógra seo agus tá sé ag súil le 
cur le forbairt na reachtaíochta beartaithe.

Raon Feidhme na nAchtanna um Eitic
Thuairiscigh an Coimisiún um Chaighdeáin i ngach ceann dá Thuarascálacha Bliantúla 
ó 2004 go raibh méadú mór i raon feidhme na nAchtanna um Eitic i dtéarmaí an líon 
comhlachtaí poiblí sa tseirbhís phoiblí inar sannadh an tAire Airgeadais agus go 
deireanach an tAire Caiteachais Phoiblí agus Athchóirithe stiúrthóireachtaí agus poist 
fostaíochta sainithe. Ina thuarascáil do 2012, luadh go raibh timpeall 910 comhlacht poiblí, 
fochuideachtaí san áireamh faoina shainchúram. 

Rinne an tAire Caiteachais Phoiblí agus Athchóirithe na rialacháin ba dhéanaí in Iúil 2013. 
Thug siad seo an Stiúrthóir agus roinnt ball foirne ó Insolvency Service of Ireland faoi raon 
feidhme na nAchtanna um Eitic. De réir an chleachtais ó 2004, bheadh rialacháin le teacht 
i bhfeidhm an 1 Eanáir 2014. Ach, ní dhearnadh aon rialacháin. Ó na rialacháin is déanaí in 
2013, tá roinnt comhlachtaí díscaoilte agus roinnt comhlachtaí nua cruthaithe as an nua nó 
trí chumasc le comhlachtaí reatha de bharr phróiseas chuíchóirithe sa tseirbhís phoiblí. Tá 
16 Bord Oideachais agus Oiliúna tagtha in ionad na 33 Coiste Gairmoideachais. Tá SOLAS 
tagtha in ionad FÁS. Chomh maith leis sin, bunaíodh comhlachtaí cosúil le Uisce Éireann. 
Ach, ní bhaineann nochtadh leasa oibleagáidí na nAchtanna um Eitic lena stiúrthóirí nó lena 
bhfostaithe. I bhfianaise díscaoilte roinnt comhlachtaí poiblí, tá timpeall 870 comhlacht 
poiblí i raon feidhme na reachtaíochta.

De bharr obair atá ar siúl ar an mBille nua um Chaighdeáin in Oifigí Poiblí, ní dhearnadh 
aon rialacháin nua. Tugann an Coimisiún um Chaighdeáin faoi deara go bhfuil sé buartha go 
bhfuil líon suntasach comhlachtaí fós taobh amuigh de raon feidhme na nAchtanna um Eitic. 
Tuigtear go raibh rialacháin nua á réiteach agus é seo á scríobh. Ach, molann an Coimisiún 
go láidir, mar a rinne sé go minic cheana, go gcoinnítear na rialacháin chomh suas chun 
dáta agus is féidir d’fhonn go nochtar agus go réitítear aon choinbhleacht féideartha nó fíora 
idir leasa pearsanta agus feidhmeanna ar son leas an phobail.

Clárú Stocaireachta
Thuairiscigh an Coimisiún um Chaighdeáin ina Thuarascáil Bhliantúil do 2012 ar rún 
an Rialtais le reachtaíocht a fhoilsiú a ligfidh do chlárú stocaireachta agus nithe lena 
mbaineann. Foilsíodh an Bille um Chlárú Stocairí 2014 ar an 20 Meitheamh 2014.

Is é cuspóir an Bhille um Chlárú Stocairí 2014 clár a chur ar fáil do stocaireacht chun 
faisnéis a chur ar fáil don phobal maidir le haitheantas na ndaoine sin a chuireann beartas 
ar leith, cúrsaí reachtúla nó cinntí ionchais le hoifigigh phoiblí in iúl. Sainmhínítear sa Bhille 
na cumarsáidí arb ionann iad agus stocaireacht agus iad siúd atá eisiata agus leagtar amach 
ann cé is ceart féachaint orthu mar oifigigh phoiblí sainithe. Ceadaíonn an Bille chomh 
maith do mhoill a chur le foilsiú faisnéise ar an gClár i gcúinsí áirithe.

Folaíonn an Bille d’fhorbairt Chód Iompraíochta do stocairí agus Cód Trédhearcachta 
do ghrúpaí oibre, tascfhórsaí agus grúpaí eile arna bhunú ag a Aire nó ag comhlacht 
seirbhíse poiblí. Folaíonn an Bille chomh maith do shrianta agus coinníollacha ar ghlacadh 
post áirithe ag oifigigh sainithe áirithe ar feadh tréimhse sainithe ama i gcás go mbeadh 
coinbhleacht leasanna ann.

Folaíonn an Bille go mbunóidh agus go gcothódh an Coimisiún clár stocairí. Beidh an 
Coimisiún freagrach as monatóireacht a dhéanamh ar chomhlíonadh agus as treoir agus 
stiúir a thabhairt. Díreofar i rith tréimhse tosaigh an Bhille ar oideachas, treoir agus 
faisnéis. Tá socruithe á gcur i bhfeidhm i gcomhair Bhord Comhairleach agus Foireann 
Tionscadail IT le cuidiú leis an gCoimisiún i bhforfheidhmiú fhorálacha an Bhille.

Cuideoidh an Coimisiún leis an Aire Caiteachais Phoiblí agus Athchóirithe in athbhreithniú 
a dhéanamh ar fheidhmiú na reachtaíochta agus tuairisceoidh sé go bliantúil chuig Tithe an 
Oireachtais ar fheidhmiú na reachtaíochta.

Tugtar cumhachtaí don Choimisiún sa Bhille chun imscrúdú a dhéanamh agus chun dul 
sa tóir ar sháruithe ar an reachtaíocht. Tá sé i gceist, áfach, nach dtiocfaidh na forálacha 
forfheidhmithe i bhfeidhm go dtí go ndéanann an tAire athbhreithniú ar fhorfheidhmiú an 
Bhille. Folaíonn an Bille go ndéanfaí an chéad athbhreithniú ar fheidhmiú na reachtaíochta 
bliain amháin tar éis tús na reachtaíochta beartaithe.

Caibidil 3 – Cúrsaí Toghcháin

Cuntais Pháirtí Polaitíochta
Éilíonn an tAcht Toghcháin (Leasú) (Maoiniú Polaitíochta) 2012 ar an gCoimisiún treoirlínte 
a réiteach agus a fhoilsiú chun críche treoir phraiticiúil a thabhairt do pháirtithe polaitiúla i 
ndáil le leabhair chuntais chuí a choinneáil agus ráiteas bliantúil ar chuntais a réiteach. 

Ag feidhmiú ó chomhairle Aturnae maidir le scóip na bhforálacha reachtúla agus tar éis 
breith a dhéanamh ar léirithe a fuarthas i rith gníomh um shainchomhairliúchán poiblí 
reachtúil, réitigh an Coimisiún dréacht-treoirlínte inar áiríodh fo-aonaid ar leith i gcuntais 
pháirtí polaitíochta.

Sainmhínítear aonad cuntasaíochta in alt 22(2)(aa) den Acht amhail craobh nó fo-eagraíocht 
eile de chuid pháirtí polaitíochta, a fhaigheann, in aon bhliain ar leith, síntiús ar luach os 
cionn €100. Caitheann ag duine atá freagrach as aonad cuntasaíochta Deimhniú Síntiús 
Airgid agus Ráiteas Bainc a chur ar fáil don Choimisiún um Chaighdeáin faoin 31 Márta 
gach bliain. Ní gá d’aonad cuntasaíochta ráiteas síntiús a chur ar fáil don Choimisiún. 
Bhí an Coimisiún den tuairim, tar éis dó anailís a dhéanamh ar na tuairisceáin a fuair sé 
ó aonaid chuntasaíochta, lena chinntiú go mbeadh léargas réasúnta beacht ar airgeadas 
pháirtí polaitíochta ar fáil don phobal, go mbeadh sé inmhianaithe fo-aonaid a áireamh sna 
dréacht-treoirlínte chun críche ráiteas bliantúil cuntas a réiteach. Tá suimeanna suntasacha 
airgid á gcoinneáil ag na haonaid chuntasaíochta.

Ina dhréacht-treoirlínte do Chuntais Pháirtí Polaitíochta, mhol an Coimisiún gur cheart don 
ráiteas cuntas, ar a laghad, na hidirbhearta airgeadais agus sócmhainní agus dliteanais 
aon aonaid de pháirtí polaitíochta a raibh, ag aon am i rith na bliana airgeadais ábhartha, 
iarmhéid bhainc aige os cionn €2,500. Leagtar amach thíos an toradh a bheadh leis an 
gcaighdeán seo chur i bhfeidhm le tuairisceán an aonaid chuntasaíochta do 2013 do na 
páirtithe polaitíochta níos mó:

Aonaid chuntasaíochta le hiarmhéid bainc  €2,500 i rith 2013

Páirtí Polaitíochta An líon aonad 
cuntasaíochta le 

hiarmhéid bainc  
€2,500 i rith 2013

Iarmhéid bainc 
oscailte  

€

Iarmhéid bainc ag 
deireadh na bliana  

€

Fine Gael 32 352,237 505,195

Fianna Fáil 28 196,392 327,478

Páirtí an Lucht Oibre 11 96,651 100,837

Iomlán 71 645,280 933,510

D’aithin an Coimisiún na dúshláin phraiticiúla riaracháin agus eagraíochtúla a d’eascródh 
do pháirtithe polaitíochta dá gcuirfí córais chuntasaíochta i bhfeidhm don leibhéal seo den 
riachtanas tuairiscithe. 

Bheadh na haonaid chuntasaíochta seo a leanas san áireamh i gcuntais pháirtí polaitíochta 
2013 dá n-éileofaí go n-áireofaí i ráiteas cuntas pháirtí polaitíochta aon aonad den pháirtí a 
raibh, ag aon am i rith na bliana airgeadais ábhartha, iarmhéid bhainc aige os cionn €2,500 
nó láimhdeachas (oll-lóisteálacha iomlána) os cionn €10,000, nó maoin nó sócmhainní eile 
de luach níos mó ná €10,000 a chur san áireamh:

Aonaid chuntasaíochta le hiarmhéid bainc  €2,500 i rith 2013 agus 
láimhdeachas  €10,000

Páirtí Polaitíochta An líon aonad 
cuntasaíochta le 

hiarmhéid bainc  
€2,500 i rith 2013 

agus láimhdeachas 
 €10,000

Iarmhéid bainc 
oscailte  

€

Iarmhéid bainc ag 
deireadh na bliana 

€

Fine Gael 11 128,261 245,893

Fianna Fáil 9 86,474 166,172

Páirtí an Lucht Oibre 1 40,533 46,691

Iomlán 21 255,267 458,755

Foráiltear sna dréacht-treoirlínte arna réiteach ag an gCoimisiún chon críche ráiteas cuntas 
bliantúil a réiteach agus arna chur chuig an Aire Comhshaoil, Pobail agus Rialtais Áitiúil 
lena thoiliú iad a fhoilsiú fo-aonaid a áireamh sna treoirlínte sin. Dhiúltaigh an tAire toiliú 
d’fhoilsiú na dtreoirlínte ar an mbonn nach dtagann fo-aonaid laistigh de raon feidhme 
Chuid IX den Acht. 

Cuirfidh an Coimisiún treoirlínte athbhreithnithe isteach, agus paraiméadair Alt IX agus 
tuairimí an Aire á gcur san áireamh, lena mbreith i rith fhómhar 2014. Theastaigh ón 
gCoimisiún go gcuirfí treoirlínte de chineál éigin i bhfeidhm do chuntais pháirtí polaitíochta 
a luaithe agus is féidir.

Sainítear in alt 86(2) den Acht go gcaithfear iniúchadh a dhéanamh ar na chéad chuntais i 
ndáil leis an gcéad bhliain airgeadais a thosaíonn tar éis fhoilsiú na dtreoirlínte. Is é is ciall 
leis seo gurb é an tréimhse is luaithe go n-éileofar Cuntais Pháirtí Polaitíochta 2015 agus 
nach mbeidh an fhaisnéis seo ar fáil go dtí am éigin in 2016.

Síntiúis a Nocht Teachtaí Dála, Seanadóirí agus Feisirí 
Eorpacha
B’éigean do dhuine a bhí ina TD, Sheanadóir nó MEP i rith 2013 Ráiteas Síntiús a chur ar 
fáil don Choimisiún um Chaighdeáin faoin 31 Eanáir 2014. B’éigean síntiúis os cionn €600 
a fuarthas i rith 2013 a nochtadh. Ní mór síntiúis arna bhfáil ón duine céanna sa bhliain 
chéanna a chomhbhailiú chun cloí leis na huasteorainneacha maidir le suim na síntiús is gá 
a nochtadh agus ar féidir glacadh leo (€1,000).
 
I mí na Nollag 2013, scríobh an Coimisiún um Chaighdeáin leis an 239 ball ar fad chun iad 
a chur ar an eolas go seolfaí ríomhphost chucu go luath i mí Eanáir 2014 ina mbeadh foirm 
um Ráiteas Síntiúis/Dearbhú Reachtúil le comhlánú agus le seoladh ar ais faoin 31 Eanáir 
2014. Áirithe sna 239 Ball bhí 166 TD, 60 Seanadóir, 12 MEP agus 1 iar-Sheanadóir. Níor 
chloígh 14 bhall leis an spriocam. Ba iad seo a leanas an 14 Comhalta a bhí i gceist:

Páirtí Comhalta Dáta a bhfuarthas DS

Fianna Fáil (3) An Seanadóir Brian Ó Domhnaill 13/02/2014

An Seanadóir Mary White 20/02/2014

Charlie McConalogue, TD 11/03/2014

Fine Gael (5) Ciaran Cannon, TD 05/02/2014

Liam Twomey, TD 24/02/2014

Seán Kelly, MEP 18/02/2014

Pat Breen, TD 18/02/2014

Pat Deering, TD 19/02/2014

Páirtí an Lucht Oibre (4) An Seanadóir Jimmy Harte Neamhchóirithe

Michael Conaghan, TD 04/03/2014

An Seanadóir James Heffernan 05/03/2014

Michael McNamara, TD 07/03/2014

Gan pháirtí (2) John Halligan, TD 11/02/2014

Michael Healy-Rae, TD 04/03/2014

Cuireadh an cháipéisíocht reachtúil ar fad ar ais chuig an gCoimisiún faoin 11 Márta 2014.

Nochtadh go bhfuarthas síntiús ar luach €17,000 san iomlán. Den iomlán seo, nochtaigh an 
Teachta Niall Collins, (Fianna Fáil) €1,000, an Teachta Paschal Donohue €1,000 (Fine Gael), 
a Seanadóir Rónán Mullen (gan pháirtí) €12,000 agus an tUasal Paul Murphy, MEP (an Páirtí 
Sóisialach) €3,000. Tá sonraí na síntiús a nochtadh i ndáil le 2013 ar fáil i dtuairisc chuig 
an gCeann Comhairle a foilsíodh i bhFeabhra 2014. Tá an tuarascáil seo ar fáil ar shuíomh 
idirlín an Choimisiúin freisin.

Síntiúis a nocht páirtithe polaitíochta
Ceanglaíodh ar gach páirtí polaitíochta Ráiteas Síntiús a chur ar fáil don Choimisiún um 
Chaighdeáin faoin 31 Márta 2014. Níor mhór síntiúis a fhaigheann páirtí polaitíochta agus 
atá os cionn luach comhlán €1,500 a nochtadh. Is é €2,500 uasluach na síntiús lenar féidir 
le páirtí polaitíochta a ghlacadh ón duine céanna sa bhliain chéanna den fhéilire. Ní mór 
síntiúis arna bhfáil ón deontóir céanna sa bhliain chéanna den fhéilire a chomhbhailiú chun 
cloí leis na huasteorainneacha maidir le suim na síntiús is gá a nochtadh agus ar féidir 
glacadh leo. Ba é €171,644 luach iomlán na síntiús a nocht páirtithe i rith 2013. Seo a leanas 
iomláin na síntiús a nochtadh:

Páirtí Síntiúis iomlána a nochtadh 
€

Fine Gael 112,625

An Páirtí Sóisialach 25,980

Sinn Féin 21,084

Workers & Unemployed Action 5,000

An Comhaontas Glas 4,880

United Left 2,075

Iomlán 171,644

Faoi alt 25 den Acht Toghcháin 1997, is cion atá ann don oifigeach cuí de pháirtí polaitíochta 
gan Ráiteas Síntiúis/Dearbhú Reachtúil agus Teastas um Shíntiúis Airgid/Dearbhú Reachtúil 
a thabhairt don Choimisiún um Chaighdeáin faoin dáta sonraithe. Ba é an Luan an 31 
Márta 2014 an spriocdháta chun an cháipéisíocht chuí a thabhairt. Chuir an Coimisiún um 
Chaighdeáin comhad faoi bhráid an Gharda Síochána maidir le teip an Pháirtí Cumannach 
cloí leis an riachtanais reachtúla an 19 Bealtaine 2014. 

Foilseofar sonraí na síntiús a nocht páirtithe polaitíochta i leith 2013 i dtuarascáil a bhí á 
réiteach agus an tuarascáil seo á scríobh.

Ráitis Síntiús a fuarthas ó Dheontóirí Aonair
Foráiltear le halt 24(1A) den Acht Toghcháin go gcaithfidh duine Ráiteas Síntiús/Dearbhú 
Reachtúil a chur ar fáil don Choimisiún um Chaighdeáin, má thugann sé/sí, i mbliain ar 
leith, síntiúis os cionn €1,500 agus a luach áirithe le chéile, do bheirt nó níos mó a bhí 
ina gcomhaltaí den pháirtí polaitíochta céanna nuair a tugadh na síntiúis, nó do pháirtí 
polaitíochta, agus do dhuine amháin nó níos mó dá chomhaltaí. Caithfear mionsonraí ar na 
síntiúis agus ar na daoine dár tugadh iad a bheith sa Ráiteas Síntiús/Dearbhú Reachtúil, 
agus caithfear iad a chur ar fáil faoi 31 Eanáir den bhliain dar gcionn.

Mura mbíonn faoi dheontóir an ceanglas sin a chomhlíonadh agus go mbíonn Comhalta 
nó iarrthóir ag toghchán ar an eolas faoi sin, tá toirmeasc air/uirthi síntiús a ghlacadh ón 
duine sin. Má fhaightear síntiús den sórt sin, caithfear é sin a chur in iúl don Choimisiún 
um Chaighdeáin faoi cheann 14 lá agus an síntiús nó a luach a chur chuig an gCoimisiún um 
Chaighdeáin.

Fuarthas ráiteas síntiúis amháin ó dheontóir aonair i ndáil le síntiúis chuig an gComhaontas 
Glas in 2013.

Maoirsiú ar Fhothoghchán Dála na Mí Thoir 
B’ionann an caiteachas iomlán a nochtaigh gníomhairí toghcháin agus gníomhairí náisiúnta 
ag fothoghchán na Mí Thoir agus €106,653. B’ionann na síntiúis iomlána a nochtadh agus 
€763. B’ionann an teorainn caiteachais in aghaidh an iarrthóra sa Mhí Thoir agus €31,150. 
Thabhaigh Helen McEntee, Fine Gael an caiteachas ba airde (€29,843). Ina dhiaidh sin bhí 
Thomas Byrne, Fianna Fáil (€28,914), Eoin Holmes, Páirtí an Lucht Oibre (€23,989) agus 
Darren O’Rourke, Sinn Féin (€15,451). 

Cháiligh ceathrar iarrthóir (Teachtaí Helen McEntee, Thomas Byrne, Ben Gilroy, Direct 
Democracy Ireland agus Darren O’Rourke) i gcomhair aisíocaíocht chostais toghcháin (suas 
le huasmhéid €8,700 an duine).

Cuireadh beirt iarrthóirí (Ben Gilroy agus Mick Martin, gan pháirtí) agus gníomhaire 
toghcháin/náisiúnta amháin (Conor Dalgarno, Direct Democracy Ireland) faoi bhráid an DPP/
an Gharda Síochána de bharr gur theip orthu an cháipéisíocht reachtúil riachtanach a chur 
ar fáil faoin 22 Bealtaine 2013. Thug an tUasal Martin an cháipéisíocht reachtúil riachtanach 
faoin 6 Meitheamh 2013. Chuir an tUasal Gilroy agus an tUasal Dalgarno an cháipéisíocht 
riachtanach ar an 28 Lúnasa 2013.

Maoiniú páirtithe polaitíochta ag an Státchiste

An tAcht Toghcháin 1997 faoi mar a leasaíodh 
IChun cáiliú le haghaidh maoiniúcháin faoi na hAchtanna Toghcháin, ní mór do pháirtí 
polaitíochta a bheith curtha san áireamh i gClár na bPáirtithe Polaitíochta agus 2% ar a 
laghad de na vótaí chéadrogha a bheith faighte acu san olltoghchán Dála deiridh. Íocadh 
maoiniúchán le ceithre pháirtí cáilithe (Fianna Fáil, Fine Gael, Sinn Féin agus Páirtí an Lucht 
Oibre) i rith 2013 ar bhonn thorthaí olltoghcháin an 25 Feabhra 2011. 
 
Íoctar bunmhéid €126,974 le gach páirtí polaitíochta incháilithe go bliantúil. Lena chois 
sin, bíonn gach páirtí polaitíochta cáilithe i dteideal cion de shuim bhliantúil ar €3 mhilliún 
a socraíodh a bheadh i gceist leis ar dtús agus a mhéadaítear ar aon dul le méaduithe 
ginearálta pá sa státseirbhís. Leis an Acht Toghcháin (Leasú) (Maoiniú Polaitíochta) 2012, 
tugadh ceanglas nua isteach á fhágáil go laghdófar an tsuim bhliantúil ar aon dul le haon 
laghduithe ginearálta ar phá sa státseirbhís. Níor feidhmíodh aon mhéaduithe ná laghduithe 
i leith an chiste in 2013. Ba é €4,948,202 an méid a bhí sa chiste an 31 Nollaig 2013. 
Déantar cion an chiste a bheidh iníoctha le páirtí polaitíochta cáilithe a chinneadh trí vótaí 
chéadrogha an pháirtí cháilithe a léiriú mar chéatadán d’iomlán na vótaí chéadrogha arna 
bhfáil ag na páirtithe polaitíochta cáilithe go léir.

Ní fhéadfar an maoiniú a úsáid chun críocha toghcháin ná reifrinn. Léirítear thíos sonraí 
maidir le híocaíochtaí a rinneadh le páirtithe polaitíochta cáilithe i ndáil le 2013: 

Páirtithe Polaitíochta Cáilithe Maoiniú iomlán faighte

Fianna Fáil €1,167,856

Fine Gael €2,281,055

Páirtí an Lucht Oibre €1,287,267

Sinn Féin €719,919

Iomlán €5,456,097

IIna thuairisceán do 2013, léiríonn Fine Gael caiteachas €879,567 i ndáil le hathchóiriú 
a cheanncheathrú ag 51 Sráid an Mhóta Íochtarach. Roimh a Ráiteas ar Chaiteachas/
Thuairisc Iniúchóirí don Choimisiún a chur isteach, d’fhiosraigh an páirtí an mbeadh sé cuí 
an caiteachas a léiriú faoi Alt 18*1)(a)(i) agus 18(1)(a)(iv) den Acht Toghcháin 1997, arna 
leasú. Mheas an Coimisiún go bhféadfaí an caiteachas, sa chás seo, a mheas faoi Alt 18(1)
(a) arna bheith bainteach “le hiompar agus bainistiú ginearálta ghnóthaí an pháirtí”. Mhol 
an Coimisiún gur cheart an caiteachas a aithint go leithleach agus a liostú go soiléir ar an 
tuairisceán a dhéantar leis an gCoimisiún agus rinne páirtí Fhine Gael é sin.

Tá an Coimisiún ar an eolas faoi chineál ginearálta na reachtaíochta agus a threoirlínte 
reatha. Ní thagraítear san Acht do chaiteachas caipitil ná reatha agus ní shonraítear ann ar 
cheart caiteachas maoinithe a fuarthas a bheith i ndáil le caiteachas caipitil nó reatha. Tá an 
Coimisiún den tuairim go bhfuil gá níos mó le soiléireacht chuige seo. 

Folaíonn alt 4(6)(a) go gcuirfidh an Coimisiún treoirlínte i dtoll a chéile agus go bhfoilsítear 
iad maidir leis na céimeanna atá le glacadh ag daoine lena chinntiú go gcloíonn siad leis an 
Acht. Tá sé i gceist ag an gCoimisiún scríobh chuig na páirtithe polaitíochta lena mbaineann 
chun fógra a thabhairt dóibh go bhfuil sé i gceist ag an gCoimisiún treoirlínte níos cuimsithí 
agus níos beaichte a chur i dtoll a chéile agus a fhoilsiú i ndáil le caiteachas amach anseo 
Mhaoiniú an Státchiste ag páirtí polaitíochta. 

An tAcht um an Oireachtas (Oifigí Aireachta agus Parlaiminte) (Leasú) 
2001, (an tAcht um Liúntas Ceannairí Páirtí)
Forálann An tAcht um an Oireachtas (Oifigí Aireachta agus Parlaiminte) (Leasú) 2001 
go n-íocfar liúntas bliantúil le ceannaire parlaiminte páirtí polaitíochta cáilithe i ndáil 
le speansais a thagann de bharr ghníomhaíochtaí parlaiminte an pháirtí, lena n-áirítear 
taighde. Tugtar an Liúntas Ceannairí Páirtí ar an liúntas seo. Sainmhínítear páirtí cáilithe 
san Acht mar pháirtí polaitíochta, atá cláraithe i gClár na bPáirtithe Polaitíochta, agus a 
chuaigh san iomaíocht san olltoghchán deiridh roimhe sin nó in aon fhothoghcháin ina 
dhiaidh agus a raibh comhalta amháin ar a laghad den pháirtí tofa chuig Dáil Éireann nó 
tofa nó ainmnithe chuig Seanad Éireann. Tar éis olltoghchán 2011, bhí ceannairí parlaiminte 
shé chinn de pháirtithe polaitíochta (Fianna Fáil, Fine Gael, An Comhaontas Pobal seachas 
Brabús, Sinn Féin, Páirtí an Lucht Oibre agus an Páirtí Sóisialach) cáilithe leis an liúntas a 
fháil. Fuair na páirtithe €7,453,329 san iomlán faoin Acht um Liúntas Ceannairí Páirtí.

Ní fhéadfar an maoiniú a úsáid chun críocha toghcháin ná reifrinn. Folaíonn alt 11A den Acht 
Oifigí Aireacha agus Parlaiminte 1938 (arna chur isteach ag an Acht um Oifigí Aireachta, 
Parlaiminte agus Breithiúnacha agus Comhaltaí Oireachtais (Forálacha Ilchineálacha) 
2001) go n-ardóidh an liúntas de réir arduithe pá ginearálta sa Státseirbhís. Ní raibh aon 
athrú sa Liúntas Ceannairí Páirtí i rith 2013. Ní luaitear aon ní san Acht i ndáil le laghduithe 
pá ginearálta sa státseirbhís. I mí na Nollag 2012, i gcomhthéacs Mheastacháin an 
Chaiteachais i gcomhair 2013, d’fhógair an tAire Caiteachais Phoiblí agus Athchóirithe go 
bhfeidhmeofaí laghdú 10% ar rátaí Liúntas Cheannairí na bPáirtithe. Dhearbhaigh an tAire 
chomh maith a rún le forálacha iniúchta a shíneadh chuig baill neamhpháirtí agus chun ról 
maoirsithe a thabhairt don Choimisiún i ndáil leis seo. Mhol an Coimisiún go dtabharfadh an 
tAire feidhm um chomhairle reachtúil i ndáil le úsáid an liúntais agus go mbeadh ceangal dlí 
ag an gcomhairle. Moladh chomh maith go dtabharfaí cumhacht don Choimisiún treoirlínte a 
bheadh ina gceangal dlí a fhoilsiú ar chaiteachas an liúntais. 

D’achtaigh an tOireachtas an tAcht Oireachtais (Oifigí Aireacha agus Parlaiminte)(Leasú) 
2014 le déanaí. Tiocfaidh forálacha an Achta i bhfeidhm an 1 Iúil 2014. Folaíonn an tAcht go 
n-athainmneofar an liúntas amhail an Liúntas Gníomhaíochtaí Parlaiminte agus go mbeidh 
an Coimisiún, tar éis sainchomhairliúcháin agus faomhadh an Aire, in ann treoirlínte a 
eisiúint i ndáil le húsáid agus tuairisciú an liúntais.

Caithfidh páirtithe polaitíochta cáilithe Ráitis Chaiteachais faoin maoiniú a fhaightear a 
chur ar fáil don Choimisiún um Chaighdeáin. Léirítear thíos sonraí maidir le híocaíochtaí a 
rinneadh le páirtithe polaitíochta cáilithe i ndáil le 2013: 

Páirtí Maoiniú iomlán faighte

Fianna Fáil €1,674,403

Fine Gael €2,687,389

People Before Profit Alliance €143,040

Sinn Féin €1,084,354

Páirtí an Lucht Oibre €1,789,783

An Páirtí Sóisialach €74,360

Iomlán €7,453,329

Faigheann comhaltaí Dháil Éireann agus Sheanad Éireann, nach bhfuil ina gcomhaltaí de 
pháirtí, maoiniú faoin reachtaíocht um Liúntas Ceannairí Páirtí freisin. Ba é €41,152 an 
tsuim i rith 2013 a bhí le híoc le gach comhalta a toghadh chuig Dáil Éireann nach raibh ina 
c(h)omhalta de pháirtí agus ba é €23,383 an tsuim a bhí le híoc i rith na tréimhse céanna le 
gach comhalta a toghadh nó a ainmníodh chuig Seanad Éireann nach raibh ina c(h)omhalta 
de pháirtí. Ba é €878,389 an t-iomlán a íocadh le comhaltaí nach comhalta de pháirtí iad 
(€617,279 le comhaltaí Dála nach comhaltaí de pháirtí iad agus €261,110 le comhaltaí 
Seanaid nach comhaltaí de pháirtí iad). Ní cheanglaítear ar chomhaltaí nach bhfuil ina 
gcomhaltaí de pháirtí Ráiteas Caiteachais faoin liúntas a chur ar fáil don Choimisiún um 
Chaighdeáin áfach, ná d’aon údarás eile. Athróidh sé seo de réir an Achta Oireachtais (Oifigí 
Aireacha agus Parlaiminte)(Leasú) 2014, a dtiocfaidh a fhorálacha i bhfeidhm an 1 Iúil 2014.

Tá tuairiscí maidir leis an maoiniúchán ón státchiste a fuair páirtithe polaitíochta faoin dá 
phíosa reachtaíochta in 2013 ar fáil ar shuíomh idirlín an Choimisiúin um Chaighdeáin.

Aonaid Chuntasaíochta
Mar a cuireadh chun suntais i dTuarascálacha Bliantúla roimhe seo, bíonn deacrachtaí ag 
an gCoimisiún um Chaighdeáin fós maidir le maoirseacht a dhéanamh ar fhorálacha na 
reachtaíochta a bhaineann le haonaid chuntasaíochta (féach ar an sainmhíniú in Aguisín 3). 

Tá sé ina chion ag duine atá freagrach as aonad cuntasaíochta loiceadh Deimhniú Síntiús 
Airgid agus Ráiteas Bainc a chur ar fáil don Choimisiún um Chaighdeáin faoin 31 Márta gach 
bliain. Níor chomhlíon os cionn 40% d’aonaid chuntasaíochta a gcuid ceanglas reachtúil 
maidir leis sin, faoi mar atá léirithe sa tábla seo a leanas. B’éigean an cháipéisíocht a chur 
ar fáil don Choimisiún um Chaighdeáin faoin 31 Márta 2014.

Tábla na dTuairisceán ó Aonaid Chuntasaíochta a fuarthas i leith 2013

Páirtí 
Polaitíochta

Tuairisceáin a 
fuarthas roimh 
an Dáta Deiridh

Tuairisceáin a 
fuarthas tar éis 
an Dáta Deiridh

Tuairisceáin 
Amuigh*

Iomlán

Fine Gael 26 28 1 55

Fianna Fáil 19 18 1 38

People Before 
Profit Alliance

1 1 0 2

Sinn Féin 6 6 0 12

An Comhaontas 
Glas 18 4 0 22

Páirtí an Lucht 
Oibre 27 11 0 38

United Left 1 0 0 1

Iomlán 98 68 2 168

* Tuairisceáin amuigh tráth scríofa na tuarascála.

Chuir an Coimisiún um Chaighdeáin aonaid chuntasaíochta neamhchomhlíontacha faoi 
bhráid an DPP/an Gharda Síochána an 4 Meitheamh 2014.

I ndáil le tuairisceáin na n-aonad cuntasaíochta do 2012, chuir an Coimisiún na haonaid 
chuntasaíochta neamhchomhlíontacha seo a leanas ar aghaidh chuig an DPP/Garda 
Síochána lena iniúchadh an 22 Bealtaine 2013.

Tábla na nAonad Cuntasaíochta neamh-chomhlíontach dá dtagraítear i 
leith 2012

Páirtí Polaitíochta Aonad Cuntasaíochta Toradh

Fine Gael (1) Brainse Phartraí (Maigh Eo) Ní raibh na Gardaí in ann 
teacht ar dhuine freagrach

Sinn Féin (2) Allen, Larkin, O'Brien Curtha le chéile an 28 
Bealtaine 2013

Noel McCann (Béal Átha na 
Sluaighe)

Curtha le chéile an 28 
Bealtaine 2013

Páirtí Polaitíochta Aonad Cuntasaíochta Toradh

An Comhaontas Glas (1) Baile Átha Cliath Theas Curtha le chéile an 28 
Bealtaine 2013

Páirtí an Lucht Oibre (3) Baile Átha Cliath Thuaidh-
Lár 

Curtha le chéile an 24 
Bealtaine 2013

Toghcheantar Loch Garman Curtha le chéile an 28 
Bealtaine 2013

Ráth Maonais Curtha le chéile an 24 
Bealtaine 2013

Tá an cás i ndáil le haonad cuntasaíochta Phartraí Fhine Gael, Maigh Eo fós leis na Gardaí. 
Is oth linn go bhfuil na haonaid chuntasaíochta fós ag teipeadh le comhoibriú leis an 
gCoimisiún agus nach gcloíonn siad lena ndualgas reachtúla tar éis don cheist a chur faoi 
bhráid an DPP/an Gharda Síochána. 

Tríú Páirtithe 
Ó 1 Eanáir 2013, meastar gur tríú páirtí eagraíocht a fhaigheann síntiús os cionn luach €100. 
Má fhaigheann tríú páirtí síntiús chun críocha polaitíochta os cionn luach €100, níor mhór 
do thríú páirtí (féach ar an sainmhíniú in Aguisín 3) clárú leis an gCoimisiún um Chaighdeáin 
agus bíonn sé faoi réir na rialacha céanna maidir le bheith ag glacadh le síntiúis is a bhíonn 
páirtithe polaitíochta.

Ní mór do thríú páirtí, faoin 31 Márta gach bliain, na nithe seo a leanas a chur ar fáil don 
Choimisiún um Chaighdeáin:

■■ Deimhniú Síntiús Airgid/Dearbhú Reachtúil lena ndearbhaítear gur taisceadh 
gach síntiús sa chuntas sin agus gur úsáideadh íocaíochtaí ón gcuntas chun 
críocha polaitíochta, agus 

■■ ráiteas bainc ón bhforas airgeadais ina gcoinnítear a chuntas síntiús polaitíochta.

Ceann de na príomhdhifríochtaí idir tríú páirtí agus páirtí polaitíochta, ó thaobh cúrsaí 
síntiús, is ea nach mbíonn sé d’oibleagáid ar thríú páirtí Ráiteas Síntiús/Dearbhú Reachtúil a 
chur isteach, agus go mbíonn ar pháirtí polaitíochta ceann a chur isteach.

An 22 Eanáir 2014, scríobh an Coimisiún chuig 22 tríú páirtí agus é ag lorg Deimhniú Síntiús 
Airgid agus ráiteas bainc, dá mba chuí, i ndáil lena gcuntais síntiús polaitíochta. Ceanglaíodh 
ar gach tríú páirtí na cáipéisí ábhartha a chur isteach faoin 31 Márta 2014, i leith 2013.

Chláraigh dhá thríú páirtithe, National Independence Party agus Comhar Chríostaí in Eanáir 
agus Bealtaine 2014, faoi seach. Dhíchláraigh trí thríú páirtí United Left Alliance, One House 
agus Alliance for Ireland do 2014.

Sainaithnítear sa tábla thíos na tríú páirtithe cláraithe do 2014 mar aon leo siúd atá 
cláraithe go luath agus a dhíchláraigh. Maidir leis sin, tá roinnt tríú páirtithe fós cláraithe 
ar an mbonn go rabhthas fós ag fáil síntiús, agus roghnaigh roinnt tríú páirtithe iad féin a 
dhíchlárú toisc nach bhfuil siad gníomhach a thuilleadh. 

Tríú Páirtithe Cáipéisíocht Reachtúil faighte faoin 31 
Márta

Stádas 
Reatha

Abortion Rights Campaign Fuarthas (faighte an 31 Márta 2014) Cláraithe

Alliance for Freedom and 
Democracy

Ní bhfuarthas (faighte an 1 Aibreán 2014) Cláraithe

Alliance for Ireland Ní bhfuarthas (faighte an 7 Aibreán 2014) Díchláraithe

Change Ireland Fuarthas (faighte an 13 Márta 2014) Cláraithe

Charter Group (The) Fuarthas (faighte an 24 Márta 2014) Cláraithe

Choice Ireland Fuarthas (faighte an 25 Márta 2014) Cláraithe

Christian Solidarity Fuarthas (faighte an 13 Bealtaine 2014) Cláraithe as 
an Nua

CÓIR Fuarthas (faighte an 20 Márta 2014) Cláraithe

Future Matters Fuarthas (faighte an 31 Márta 2014) Cláraithe

Immigration Control Platform Fuarthas (faighte an 25 Feabhra 2014) Cláraithe

Libertas Fuarthas (faighte an 31 Márta 2014) Cláraithe

Mayo Reform Movement Fuarthas (faighte an 25 Márta 2014) Cláraithe

National Campaign for the Arts* Ní bhfuarthas (faighte an 1 Aibreán 2014) Cláraithe

National Independence Party Cláraithe an 30 Eanáir 2014 Cláraithe as 
an Nua

One House Fuarthas (faighte an 12 Márta 2014) Díchláraithe

Peace and Neutrality Alliance** Fuarthas (faighte an 25 Márta 2014) Cláraithe

People's Movement Fuarthas (faighte an 30 Eanáir 2014) Cláraithe

Pro-Life Campaign Fuarthas (faighte an 31 Márta 2014) Cláraithe

RISE! Fuarthas (faighte an 31 Márta 2014) Cláraithe

Save Navan Hospital Campaign Ní bhfuarthas (faighte an 28 Aibreán 2014) Cláraithe

Seanad Reform Group/
Democracy Matters

Fuarthas (faighte an 12 Feabhra 2014) Cláraithe

Socialist Workers Party Ní bhfuarthas (faighte an 4 Aibreán 2014) Cláraithe

United Left Alliance Fuarthas (faighte an 20 Eanáir 2014) Díchláraithe

VoteNo.ie Ní bhfuarthas (faighte an 1 Aibreán 2014) Cláraithe

* Tar éis athbhreithniú a dhéanamh ar Ráitis Bhainc a chuir an Feachtas Náisiúnta do 
na hEalaíona ar fáil don Choimisiún um Chaighdeáin, tugadh faoi deara gur thug Fiach 
MacConghail €5,500 don Fheachtas Náisiúnta do na hEalaíona (NCFA) i rith 2013. Luann 
alt 23A(1)(ii) agus alt 48A(1)(ii) den Acht gurb é €2,500 an t-uasmhéid ar féidir glacadh leis 
ó thríú páirtí ó dhuine aonair nó ó dheontóir corparáideach cláraithe in aon bhliain féilire. 
Nuair a cuireadh é seo in iúl don NCFA, gheall siad an farasbarr os cionn na suime sin a 
aisíoc leis an Seanadóir. Cuireadh cruthúnas den aisíocaíocht seo chuig an gCoimisiún um 
Chaighdeáin ina dhiaidh sin.

** Ghlac Peace and Neutrality Alliance (PANA) páirt i gcomhfhreagras leis an gCoimisiún um 
Chaighdeáin maidir le síntiús a tugadh de faoi théarmaí uachta iarbhaill. Chuir an Coimisiún 
um Chaighdeáin comhairle ar PANA a dtuairisceáin bhliantúla a chur isteach roimh an 
31 Márta ionas go bhféadfaí tuilleadh scrúdaithe a dhéanamh ar shíntiúis. Tar éis scrúdú 
a dhéanamh ar ráitis bhainc PANA, scríobh an Coimisiún um Chaighdeáin chuig PANA 
agus d’iarr sé air sonraí a thabhairt (chun saoránacht Éireannach a dheimhniú) maidir le 
duine aonair a lóisteáil seic i steirling , chun cuid de shíntiús ón gceardchumann Transport 
Salaried Staffs’ Association (TSSA) a aisíoc a bhí os cionn na suime atá ceadaithe agus 
chun cuid den airgead tiomanta de (faoi théarmaí uachta iarbhaill) a bhí os cionn na suime 
incheadaithe. Ag tráth a scríofa bhí PANA i mbun na gceisteanna seo a réiteach agus iarradh 
orthu fianaise ar aon aisíocaíocht a thabhairt don Choimisiún um Chaighdeáin.

Deontóirí Corparáideacha

Clár na nDeontóirí Corparáideacha
Sainmhínítear deontóir corparáideach mar chomhlacht corpraithe agus comhlacht daoine 
neamhchorpraithe, nó iontaobhas a thugann síntiús. Meastar gurb é an duine céanna 
comhlacht corpraithe agus aon fhochomhlacht dá chuid. I gcás Deontóir Corparáideach, 
ní féidir glacadh le síntiús os cionn €200 mura bhfuil an Deontóir Corparáideach cláraithe 
ar Chlár na nDeontóirí Corparáideacha (arna chothabháil ag an gCoimisiún) agus mura 
ndéantar ráiteas (i.e. ráiteas síntiúis) thar ceann an Deontóra Corparáidigh agus go dtugtar 
é sin leis an síntiús don deonaí lena dheimhniú gur fhaomh an Deontóir Corparáideach an 
síntiús. Caithfear dearbhú reachtúil a chur leis an ráiteas atá ceart ar feadh eolais agus 
tuairime an duine lena mbaineann, ar gach bealach ábhartha agus go bhfuil gach gníomh 
réasúnach tógtha ag an duine chun é/í féin a shásamh maidir le beachtas an ráitis. 

In Eanáir 2013, d’fhoilsigh an Coimisiún Treoirlínte maidir le clár na nDeontóirí 
Corparáideacha a chothóidh an Coimisiún. Ní mór do dheontóirí corparáideacha a mian 
leo síntiús níos ó ná €200 a dhéanamh clárú leis an gCoimisiún agus ráiteas a thabhairt 
don fhaighteoir a dheimhníonn gur fhaomh comhaltaí, scairshealbhóirí nó iontaobhaithe 
an deontóra corparáidigh lena mbaineann. I rith 2013 níor chláraigh ach dhá dheontóir 
corparáideacha leis an gCoimisiún – SIPTU agus TSSA. I Márta 2014, scríobh an Coimisiún 
chuig an dá dheontóir corparáideacha le meabhrú dóibh gur ghá dóibh a gclárú a 
athnuachan mar dheontóirí corparáideacha.

Chláraigh SIPTU leis an gCoimisiún um Chaighdeáin mar Dheontóir Corparáideach do 2014 
an 31 Márta 2014. Chláraigh Cumann Múinteoirí Éireann (INTO) agus UNITE mar Dheontóirí 
Corparáideacha chomh maith do 2014 ar an 29 Aibreán agus an 23 Bealtaine, faoi seach. 
Níor chláraigh an TSSA mar Dheontóir Corparáideach do 2014 go fóill. 

Tuairiscí ar sháruithe féideartha
Moladh i dtuairiscí meán i Márta 2013 go raibh sé i gceist ag roinnt Comhaltaí den Oireachtas 
eitilt chuig Stáit Aontaithe Mheiriceá mar chuid de thoscaireacht maoinithe agus urraithe 
ag Family and Life, a deir gur grúpa ar son na beatha iad. Bhí imní ar an gCoimisiún um 
Chaighdeáin in Oifigí Poiblí maidir leis na himpleachtaí faoi reachtaíocht toghcháin atá ann 
do na Comhaltaí i nglacadh leis an taisteal saor in aisce. Titeann deonú taistil agus cóiríochta 
saor in aisce/urraithe laistigh de shainmhíniú síntiúis agus tá an síntiús sin faoi réir gnáth-
thairsí comhiomlánaithe agus tuairiscithe agus teorainneacha síntiúis. Ach, ní leasanna 
inchláraithe iad áiseanna taistil agus fáilteachas a chuirtear ar fáil do Chomhalta laistigh de 
bhrí na nAchtanna um Eitic in Oifigí Poiblí 1995 agus 2001 i gcás go dtugtar do Chomhalta iad i 
rith agus chun críche feidhmiú fheidhmeanna an duine mar Chomhalta. Scríobh an Coimisiún 
chuig na Comhaltaí lena mbaineann agus chuig an gCoiste um Leasanna Chomhaltaí Dháil 
Éireann agus chuig an gCoiste um Leasanna Chomhaltaí Sheanad Éireann mar go meastar 
gur cheart do chomhaltaí cúram a ghlacadh lena chinntiú nár sháraigh siad forálacha na 
nAchtanna um Eitic agus síntiúis á nglacadh. 

Níor dhearbhaigh ceachtar de na Comhaltaí a thaisteal mar chuid den toscaireacht an turas 
mar shíntiús ar a dtuairisceáin bhliantúla don Choimisiún. Chreid na Comhaltaí nár thit 
an turas laistigh de shainmhíniú a tsíntiúis atá san Acht Toghcháin 1997, arna leasú, mar 
nárbh chun críocha polaitíochta é. Dúradh go soiléir sa chuireadh don turas gur chun críche 
oideachais a bhí an turas mar gur chun “measúnú a dhéanamh ar thaighde reatha agus 
faisnéis agus taithí a roinnt sa réimse deacair agus conspóideach seo”. Scríobh baill na 
toscaireachta seo, uair a tháinig sia ar ais chun na hÉireann, tuairisc mhionsonraithe ar an 
turas agus d’eisigh siad an tuairisc seo chuig gach Comhalta den Oireachtas.

Aguisín 1: Moltaí le haghaidh athruithe
I dTuarascálacha Bliantúla roimhe, rinne an Coimisiún um Chaighdeáin achoimre ar a 
mholtaí le haghaidh athruithe ar an reachtaíocht um eitic agus toghcháin. Tá achoimre 
déanta san Aguisín seo ar na leasuithe móra a mholtar, mar aon leis an scéal is déanaí 
faoi aon dul chun cinn a d’fhéadfadh a bheith tarlaithe idir an dá linn. Tagraítear do 
mhionmholtaí, amhail leasuithe teicniúla, i dtuarascálacha bliantúla a eisíodh roimhe seo.

Leasuithe maidir le nósanna imeachta a mholtar a 
dhéanamh ar an hAchtanna um Eitic

■■ Ba cheart don Choimisiún um Chaighdeáin a dTuarascáil Bhliantúil a leagan 
faoi bhráid gach Tí den Oireachtas go díreach seachas í a chur ar fáil don Aire 
Airgeadais a leagfaidh faoina mbráid ansin í (Réamhrá, Tuarascáil Bhliantúil 
2010);

■■ cumhacht Oifigeach Fiosrúcháin a cheapadh chun réamhfhiosrúchán a dhéanamh 
maidir le cás nach bhfuil gearán ina leith déanta faoi na hAchtanna um Eitic 
(Caibidil 1, ‘Own initiative inquiries’, Tuarascáil Bhliantúil 2004);

■■ foráil go ndéanfaí socrú go mbeidh córam nach lú ná triúr comhaltaí (lena 
n-áirítear an Cathaoirleach i ngach cás) ann le himscrúdú a éisteacht faoi na 
hAchtanna um Eitic (Caibidil 4, Leasuithe a mholtar a dhéanamh ar na hAchtanna 
um Eitic’, Tuarascáil Bhliantúil 2008).

Leasuithe eile a mholtar a dhéanamh ar na hAchtanna 
um Eitic agus ar reachtaíocht ghaolmhar 

■■ acht cuimsitheach lena gcomhdhlúthófar na hAchtanna um Eitic agus gach 
reachtaíocht eile lena bhforáiltear le haghaidh leasanna a nochtadh, chomh maith 
le forálacha gaolmhara d’oifigigh phoiblí (Caibidil 2, ‘Creatlaí um Eitic arb Ionann 
a bhForálacha’ Tuarascáil Bhliantúil 2009); tá an tAire Caiteachais Phoiblí agus 
Athchóirithe ag tabhairt faoi athbhreithniú iomlán faoin mbealach le hathchóiriú 
a dhéanamh ar an gcreat eitice reatha sa chaoi go bhforbrófar aon chreat 
reachtaíochta amháin, a bhfuil sé i gceist ag an Rialtas a fhoilsiú in 2014 mar 
Bhille um Chaighdeáin san Earnáil Phoiblí (Caibidil 2, ‘an Bille um Chaighdeáin 
san Earnáil Phoiblí’ Tuarascáil Bhliantúil 2013);

■■ na forálacha a leasú maidir le gearáin faoi ‘ghníomh sonraithe’ sa chaoi is go 
gceadófar tagairt do ráiteas ardleibhéil faoi na prionsabail eitice atá le leanúint 
ag fostaithe sa tseirbhís phoiblí agus ag ionadaithe poiblí (Caibidil 2, ‘Ráiteas 
Ardleibhéil maidir le Prionsabail Eitice’, Tuarascáil Bhliantúil 2009);

■■ leasú ar an sainmhíniú ar ‘dhuine nasctha’ (féach ar an sainmhíniú in Aguisín 3) 
sa chaoi is go bhforálfar gur “duine atá nasctha” le cuideachta is ea duine (féach 
ar an sainmhíniú in Aguisín 3) atá ina stiúrthóir ar an gcuideachta sin agus gur 
“daoine atá nasctha” leis an duine sin freisin stiúrthóirí eile na cuideachta sin 
(Caibidil 2, ‘Daoine Nasctha’, Tuarascáil Bhliantúil 2009);

■■ ceanglas go nochtfar dliteanais mar ‘leasanna inchláraithe’ (Caibidil 2, ‘Dliteanais 
a Nochtadh’, Tuarascáil Bhliantúil 2009);

■■ moladh go dtionscnófaí tairiscintí i dTithe an Oireachtais chun Cathaoirligh ar 
Choistí Oireachtais a ainmniú mar shealbhóirí oifige chun críocha na nAchtanna 
um Eitic (Caibidil 1, ‘Achtanna um Eitic’, Tuarascáil Bhliantúil 2005); chinn an tAire 
Airgeadais gan na rúin a thairiscint (Caibidil 4, ‘Leasuithe a mholtar a dhéanamh 
ar na hAchtanna um Eitic’, Tuarascáil Bhliantúil 2008);

■■ leasuithe ar na teorainneacha ama faoina mbeidh dearbhuithe reachtúla, 
deimhnithe imréitigh cánach agus ráitis iarratais le déanamh nó le heisiúint agus 
le cur ar fáil don Choimisiún um Chaighdeáin ag comhaltaí tofa agus ag daoine 
a cheapfar i bpoist shinsearacha agus i stiúrthóireachtaí sa tseirbhís phoiblí 
(Caibidil 1, ‘Tax Clearance Provisions – observations to the Minister for Finance’ 
Tuarascáil Bhliantúil 2003); leasaítear leis Acht um an Dlí Sibhialta (Forálacha 
Ilghnéitheacha) 2008 an spriocdháta maidir le dearbhú reachtúil a bheidh 
le déanamh ag duine a bheidh molta le ceapadh in oifig bhreithiúnach ó mhí 
amháin go dtí trí mhí; tá foráil cosúil leis sin ag teastáil do chomhaltaí tofa agus 
d’fhostaithe sinsearacha sa tseirbhís phoiblí (Aguisín 4, ‘Leasuithe a mholtar a 
dhéanamh ar na hAchtanna um Eitic agus ar reachtaíocht ghaolmhar’, Tuarascáil 
Bhliantúil 2009);

■■ cód iompraíochta a ghlacadh d’fhostaithe sa tseirbhís phoiblí agus do chomhaltaí 
ar bhoird stáit sa tseirbhís phoiblí ar bhonn níos leithne (Caibidil 1, ‘Codes of 
Conduct for Public Servants’, Tuarascáil Bhliantúil 2003).

Reachtaíocht a mholtar maidir le nithe a nochtadh ar 
mhaithe le leas an phobail

■■ dlí um chosaint nochtadh ar mhaithe le leas an phobail agus sceithire 
cuimsitheach (Caibidil 2, ‘Sceithireacht’, Tuarascáil Bhliantúil 2009); d’fhoilsigh a 
tAire Caiteachais Phoiblí agus Athchóirithe an Bille um Nochtadh Cosanta 2013 in 
Iúil 2013. Agus é seo á scríobh, níl an Bille dulta trí gach céim san Oireachtas go 
fóill.

Leasuithe maidir le nósanna imeachta a mholtar a 
dhéanamh ar na hAchtanna Toghcháin

■■ Mar an comhlacht a bhfuil freagracht air as maoirseacht a dhéanamh ar na 
hAchtanna Toghcháin, ba chóir go mbeadh bonn reachtúil ag an gCoimisiún um 
Chaighdeáin le hathbhreithniú a dhéanamh ar an reachtaíocht agus a thorthaí a 
thuairisciú (Athbhreithniú ar na hAchtanna Toghcháin 2003).

Leasú a mholtar a dhéanamh ar na hAchtanna 
Toghcháin maidir leis an tréimhse toghcháin

■■ Ba chóir cuimhneamh ar roinnt cuntasachta a fhorchur, i gcomhthéacs na 
dteorainneacha caiteachais, i leith tréimhse sonraithe roimh thosach feidhme na 
tréimhse toghcháin arna sainmhíniú leis an dlí (i.e. go bhféadfaí síneadh a chur 
leis an tréimhse toghcháin ionas go n-áireofaí tréimhse roimh lánscor na Dála nó 
sula dtáirgtear eascaire ag toghchán) (Athbhreithniú ar na hAchtanna Toghcháin 
2003).

Leasú a mholtar a dhéanamh ar na hAchtanna 
Toghcháin maidir le Tríú páirtithe

■■ níor chóir an sainmhíniú ar a bhfuil i gceist le “tríú páirtí” a chinneadh ar bhonn 
cé acu an bhfuair duine aonair/grúpa síntiús ach ba chóir go mbeadh an fócas ar 
chaiteachas ag daoine aonair/grúpaí agus ar iad a mheas mar thríú páirtithe má 
bhíonn fúthu caiteachas a tharraingt orthu féin os cionn tairseach áirithe, abair 
€5,000, i ndáil le feachtas atá chun críocha polaitíochta faoi mar a shainmhínítear 
sa reachtaíocht (Athbhreithniú ar na hAchtanna Toghcháin 2003; agus Tuarascáil 
2009 maidir le tríú páirtithe ag an Reifreann faoi Chonradh Liospóin); 

■■ ba chóir an próiseas clárúcháin do “thríú páirtithe” agus do “dhaoine eile” (a 
bhfuil fúthu speansais toghcháin a tharraingt orthu féin) a chónascadh. (Níor 
chóir go mbeadh aon ghá ann go gcláródh duine aonair/grúpa mar “thríú páirtí” 
agus go gcláróidís mar “dhuine eile” freisin.) (Athbhreithniú ar na hAchtanna 
Toghcháin 2003);

■■ ba cheart go dtabharfaí cead le tríú páirtithe a chlárú le haghaidh feachtais 
ar leith nó ar bhonn leanúnach (Tuarascáil 2009 maidir le tríú páirtithe ag an 
Reifreann faoi Chonradh Liospóin 2008).

Leasú a mholtar a dhéanamh ar na hAchtanna 
Toghcháin maidir le caiteachas ag reifrinn

■■ Ba chóir go n-éileofaí socrú maidir leis an trédhearcacht i maoiniúchán agus 
i gcaiteachas ar fheachtais reifrinn, ba chóir go gceanglófaí ar thríú páirtithe 
agus ar pháirtithe polaitíochta mionsonraí caiteachais ar fheachtais reifrinn a 
nochtadh. Ar an gcaoi chéanna, ba cheart go gcuirfí faisnéis ar fáil maidir leis 
na foinsí maoiniúcháin a bheidh ar fáil do thríú páirtithe agus do pháirtithe 
polaitíochta araon (Tuarascáil 2009 maidir le tríú páirtithe ag an Reifreann faoi 
Chonradh Liospóin 2008).

Leasuithe eile a mholtar a dhéanamh ar na hAchtanna 
Toghcháin

■■ ba cheart athbhreithniú a dhéanamh ar smachtbhannaí mura gcomhoibrítear leis 
an gCoimisiún um Chaighdeáin. Go háirithe, ba cheart go mbeadh sé ina chion 
loiceadh comhoibriú le fiosrúcháin a dhéanfaidh an Coimisiún um Chaighdeáin 
faoi alt 4(4) den Acht Toghcháin (Tuarascáil 2009 maidir le tríú páirtithe ag an 
Reifreann faoi Chonradh Liospóin 2008);

■■ le cothrom na féinne idir iarrthóirí a chinntiú, chomh maith le roinnt 
trédhearcachta, ba chóir go mbeadh úsáid cistí poiblí chun críocha toghcháin 
ina cuid den chód toghcháin seachas mar chuid de reachtaíocht eile, ar rí-léir 
go ngabhann cuspóir ar leithligh ar fad léi. Chaithfí na forálacha, lena bpléitear 
le soláthar seirbhísí agus áiseanna tar éis lánscor Dháil Éireann ag Coimisiún 
Thithe an Oireachtais a aisghairm dá bharr sin [(Alt 4(4A) den Acht um Choimisiún 
Thithe an Oireachtais 2003 (arna leasú le hAlt 4(c) den Acht um Choimisiún Thithe 
an Oireachtais (Leasú) 2009)] (Tuairisc faoi Olltoghchán Dála 2007).

Leasú a mholtar a dhéanamh ar an reachtaíocht um 
Liúntas Ceannairí Páirtí a bhaineann le comhairle a 
thabhairt

■■ Ba cheart go mbeadh an Coimisiún um Chaighdeáin nó an tAire Airgeadais in 
ann treoirlínte a fhoilsiú nó comhairle a thabhairt faoin úsáid chuí atá le baint 
as an reachtaíocht um Liúntas Ceannairí Páirtí agus go mbeadh ceangal dlí ag 
gabháil le treoirlínte agus comhairle den sórt sin i gcás daoine a mbaineann na 
treoirlínte agus an chomhairle sin leo (Tuarascáil Bhliantúil 2007). Cuidíonn achtú 
an Achta Oireachtais (Oifigí Aireacha agus Parlaiminte)(Leasú) 2014 go mór leis 
an riachtanas seo a shásamh.

Aguisín 2: Foilseacháin an Choimisiúin um 
Chaighdeáin in 2013
Eanáir

■■ Treoirlínte do TDanna, Sheanadóirí agus Feisirí maidir le síntiúis agus síntiúis 
thoirmiscthe

■■ Treoirlínte do Pháirtithe Polaitíochta maidir le síntiúis agus síntiúis thoirmiscthe 
■■ Treoirlínte do Chlár na nDeontóirí Corparáideacha maidir le síntiúis agus síntiúis 

thoirmiscthe 
■■ Nóta Míniúcháin do Thríú Páirtithe 
■■ Nóta Míniúcháin do Chuideachtaí 
■■ Nóta Míniúcháin do Dheontóirí

Feabhra
■■ Tuairisc ar Shíntiúis a Nocht Teachtaí Dála, Seanadóirí agus Feisirí Eorpacha a 

fuarthas in 2012

Márta
■■ Treoirlínte d’Fhothoghchán Dála na Mí Thoir Márta 2013 (Iarrthóirí agus 

Gníomhairí Toghcháin)
■■ Treoirlínte d’Fhothoghchán Dála na Mí Thoir Márta 2013 (Gníomhairí Náisiúnta)

Aibreán
■■ Tuairisc maidir le Ráitis Síntiús a chuir Páirtithe Polaitíochta ar fáil i gcomhair 

2012 

Bealtaine
■■ Tuairisc ar Mhaoiniú Státchiste a fuair Páirtithe Polaitíochta do 2012
■■ Tuairisc ar Chaiteachas Liúntas Ceannairí Páirtí 2012

Meitheamh
■■ Tuairisc maidir le Fothoghchán na Mí Thoir an 27 Márta 2013
■■ Dréacht-Treoirlínte um Chuntais Pháirtí Polaitíochta – Comhairliúchán 28 lá

Iúil
■■ Tuarascáil Bhliantúil 2012

Lúnasa
■■ Aighneachtaí a fuarthas i ndáil le Dréacht-Treoirlínte um Chuntais Pháirtí 

Polaitíochta

Meán Fómhair
■■ Taifead ar an gCinneadh le himscrúdú faoi ghearáin a chuir an Coiste um 

leasanna Chomhaltaí Dháil Éireann maidir leis an Uasal Michael Lowry TD ar 
aghaidh a stopadh

Samhain
■■ Treoirlínte na Seirbhíse Poiblí 10ú Eagrán

Aguisín 3: Gluais Téarmaí

Aonad 	 is éard is “aonad cuntasaíochta” páirtí polaitíochta ann ná craobh nó 
cuntasaíochta 	 fo-eagraíocht eile de chuid an pháirtí, a fhaigheann, in aon bhliain 

ar leith, síntiús ar luach os cionn €100 (ba é €126.97 an teorainn 
roimh 1 Eanáir 2013). Ceanglaítear ar oifigeach cuí páirtí polaitíochta 
ainm agus seoladh gach aonaid chuntasaíochta de chuid an pháirtí, 
lena n-áirítear ainm “dhuine freagrach” an pháirtí, a sholáthar don 
Choimisiún um Chaighdeáin. (Is é an cisteoir nó aon duine eile a 
bhíonn freagrach as a bheith ag déileáil le síntiúis don aonad an duine 
freagrach.) (Alt 22(2)(aa) den Acht Toghcháin 1997, arna leasú)

Páirtnéir Sibhialta	 ciallaíonn ‘páirtnéir sibhialta’, i ndáil le duine, páirtnéir sibhialta 
de réir bhrí an Achta um Páirtnéireacht Shibhialta agus Cearta 
agus Oibleagáidí Áirithe Comháitritheoirí 2010 ach ní áirítear leis 
páirtnéir sibhialta atá ina chónaí nó ina cónaí ar leithligh agus 
scartha ón duine” (Alt 97(2) agus Cuid a hAon den Sceideal, an tAcht 
um Páirtnéireacht Shibhialta agus Cearta agus Oibleagáidí Áirithe 
Comháitritheoirí 2010); 

		  “Chun críocha an Achta seo is páirtnéir sibhialta ceachtar de bheirt 
den inscne chéanna atá (a) ina bpáirtithe i gclárúchán páirtnéireachta 
sibhialta nach bhfuil lánscaoilte nó ina ábhar foraithne neamhnithe, 
nó (b) ina bpáirtithe i gcaidreamh dlíthiúil d’aicme is ábhar d’ordú 
arna dhéanamh faoi alt 5 nach bhfuil lánscaoilte nó ina ábhar 
foraithne neamhnithe” (Alt 3, an tAcht um Páirtnéireacht Shibhialta 
agus Cearta agus Oibleagáidí Áirithe Comháitritheoirí 2010)

Duine Nasctha 	 “Cinnfear aon cheist, maidir le cibé acu an bhfuil duine nasctha le 
duine eile, de réir na bhforálacha seo a leanas den mhír seo (glactar 
leis go gciallaíonn aon fhoráil go bhfuil duine amháin nasctha le duine 
eile go bhfuil an duine eile sin nasctha leis an duine a luadh ar dtús 
freisin) -

(i) tá duine nasctha le duine aonair más duine muinteartha an 
duine sin leis an duine aonair,
(ii) tá duine, ina cháil nó ina cáil mar iontaobhaí iontaobhais, 
nasctha le duine aonair ar tairbhí den iontaobhas é nó í nó aon 
duine dá chuid leanaí nó dá cuid leanaí nó ar ina leith is tairbhí 
den iontaobhas aon chomhlacht corpraithe atá faoina rialú,
(iii) duine atá nasctha le haon duine lena bhfuil sé nó sí i 
bpáirtnéireacht,
(iv) tá cuideachta nasctha le duine eile má bhíonn an 
chuideachta sin faoi rialú an duine sin nó má bhíonn an 
chuideachta faoi rialú an duine sin in éineacht le daoine atá 
nasctha leis an duine sin,
(v) maidir le haon bheirt nó líon is mó ná beirt a ghníomhóidh le 
chéile chun a dhaingniú go mbeidh cuideachta faoina rialú, nó 
chun rialú a dhéanamh ar chuideachta, caithfear leo, i ndáil leis 
an gcuideachta sin, mar dhaoine atá nasctha le chéile agus le 
haon duine a ghníomhóidh ar threoracha aon duine díobh chun 
a dhaingniú go mbeidh an chuideachta faoina rialú, nó chun 
rialú a dhéanamh ar an gcuideachta”. (Alt 2(2)(a) den Acht um 
Eitic in Oifigí Poiblí 1995)

Rialú 	 “tá an bhrí leis a shanntar dó le hAlt 157 den Acht Cánach Corparáide 
1976, arna leasú, agus forléireofar aon fhocail ghaolmhara dá réir” 
(alt 1, an tAcht um Eitic in Oifigí Poiblí 1995). Tagraítear in alt 157 den 
Acht Cánach Corparáide 1976, arna leasú, d’alt 102 den Acht sin faoi 
seach, a athachtaíodh ina dhiaidh sin in alt 432 den Acht Comhdhlúite 
Cánacha 1997, lena bhforáiltear -

		  “measfar cuideachta a bheith faoi rialú duine má dhéanann sé 
rialú nó má tá ar a chumas rialú a dhéanamh, go díreach nó go 
neamhdhíreach, ar ghnóthaí na cuideachta, nó má tá sé i dteideal an 
rialú sin a fháil, agus go háirithe, ach gan dochar do ghinearáltacht 
na bhfocal sin roimhe seo, má shealbhaíonn sé nó má bhíonn sé i 
dteideal go bhfaigheadh sé-

(a) an chuid is mó de scairchaipiteal nó de scairchaipiteal 
eisithe na cuideachta nó den chumhacht vótála sa chuideachta; 

nó
(b) cibé cuid de scairchaipiteal eisithe na cuideachta a 
thabharfadh teideal dó, dá ndéanfaí ioncam uile na cuideachta 
a dháileadh iarbhír ar na rannpháirtithe (ar neamhshuim le 
haon chearta atá aige féin nó ag aon duine eile mar chreidiúnaí 
iasachta), an chuid is mó den méid a dáileadh amhlaidh a fháil; 
nó
(c) cibé cearta a thabharfadh teideal dó, i gcás an chuideachta 
a fhoirceannadh nó in aon imthosca eile, an chuid is mó de 
shócmhainní na cuideachta a bheadh ar fáil an tráth sin le 
dáileadh ar na rannpháirtithe. (Alt 2(2)(b) den Acht um Eitic in 
Oifigí Poiblí 1995)

Deontóir	 Sainmhínítear “deontóir corparáideach” mar: comhlacht corpraithe,
Corparáideach 	 comhlacht daoine neamhchorpraithe, nó iontaobhas a thugann 

síntiús. Meastar gurb é an duine céanna comhlacht corpraithe agus 
aon fhochomhlachtaí dá chuid. Meastar gurb é an duine céanna 
comhlacht corpraithe agus aon fhochomhlacht dá chuid.

Stiúrthóireacht 	 “i ndáil le comhlacht poiblí, ciallaíonn stiúrthóireacht fhorordaithe ar
ainmnithe 	 an gcomhlacht sin” (Alt 2(1) den Acht um Eitic in Oifigí Poiblí 1995)

Post ainmnithe 	 “i ndáil le comhlacht poiblí, ciallaíonn post forordaithe fostaíochta sa 
chomhlacht sin” (Alt 2(1) den Acht um Eitic in Oifigí Poiblí 1995)

Stiúrthóir 	 “ciallaíonn stiúrthóir de réir bhrí Achtanna na gCuideachtaí 1963 
go 1990, ach áirítear leis an téarma, i gcás comhlachta poiblí 
nach cuideachta é (de réir bhrí Acht na gCuideachtaí 1963) agus a 
shonraítear i bhfomhír (8), (9), (10), (11) nó (12), nó atá forordaithe 
chun críocha fhomhír (13), de mhír 1 den Chéad Sceideal, duine atá 
ina chomhalta nó ina comhalta de nó ina chomhalta nó ina comhalta 
de nó d’aon bhord nó d’aon chomhlacht eile a rialaíonn, a bhainistíonn 
nó a riarann é agus forléireofar aon fhocail ghaolmhara dá réir”. (Alt 
2(1) den Acht um Eitic in Oifigí Poiblí 1995)

Síntiús 	 ciallaíonn síntiús “aon ranníocaíocht a thugann aon duine, cibé 
acu an comhalta de pháirtí polaitíochta é nó í nó nach ea, chun 
críocha polaitíochta....” [Ciallaíonn “duine” duine aonair, comhlacht 
corpraithe nó comhlacht neamhchorpraithe daoine. Áirítear páirtí 
polaitíochta agus aon cheann dá chuid fo-eagraíochtaí le comhlacht 
neamhchorpraithe daoine.] Féadfaidh na nithe seo a leanas a áireamh 
mar shíntiús -

(i) síntiús airgid (lena n-áirítear airgead a thug páirtí 
polaitíochta do Theachta Dála, do Sheanadóir nó d’Fheisire 
Eorpach nó d’iarrthóir ag toghchán);
(ii) síntiús maoine nó earraí;
(iii) saorúsáid maoine nó earraí (i.e. an ceart a bhronnadh 
le húsáid a bhaint as aon mhaoin nó earraí, gan íocaíocht nó 
comaoin eile, ar feadh tréimhse éiginnte nó ar feadh tréimhse 
ama sonraithe);
(iv) seirbhísí a sholáthraítear saor in aisce (i.e. seirbhísí a 
sholáthar gan íocaíocht nó comaoin eile);
(v) an difríocht idir an gnáthphraghas tráchtála agus an 
praghas (níos ísle) a ghearrtar le maoin nó earraí nó seirbhísí 
a cheannach, a fháil nó a úsáid, nó seirbhís a sholáthar, i gcás 
gur lú ná an gnáthphraghas tráchtála ná an praghas, an táille 
nó comaoin eile. (Is féidir le hiasacht, a sholáthair tríú páirtí nó 
foras airgeadais d’iarrthóir ar théarmaí agus choinníollacha 
atá níos fabhraí ná mar a sholáthraíonn an foras airgeadais 
do dhaoine aonair eile i gcúrsaí gnó de ghnáth, a bheith san 
áireamh leis seo;
(vi) ranníocaíocht a thugann duine d’imeacht le hairgead 
a thiomsú, a eagraíodh chun cistí a thiomsú chun críocha 
polaitíochta. Is éard is síntiús ann an cion sin den ranníocaíocht 
is inchurtha síos don ghlanbhrabús, más ann dó, a thagann 
ón imeacht. Meastar go mbeidh síntiúis faighte ar dháta na 
hócáide ar ar reáchtáladh an ócáid tiomsaithe airgid i ndáiríre 
(agus ní ar an dáta a bhfuarthas iarbhír iad).
(vii) íocaíocht ón duine thar a c(h)eann féin, nó thar ceann duine 
amháin nó níos mó ná duine amháin, i leith táille nó síntiúis 
le haghaidh ballraíochta nó ballraíochta leanúnaí de pháirtí 
polaitíochta (áirítear le táillí ballraíochta aon táillí ballraíochta/
tobhaigh/síntiúis a íoctar le haon fho-aonad de pháirtí 
polaitíochta);
(viii) síntiús nóiseanúil / síntiús comhchineáil. Ciallaíonn sé 
seo, i gcás go n-íocann duine / eagraíocht as obair/speansais 
as a chuid acmhainní féin (i.e. ní as cistí an pháirtí), meastar 
gur síntiús é sin ar an luach nóiseanúil/i gcostas na hoibre/

sna speansais a thugtar do dhuine/eagraíocht. Tá luach 
síntiús comhchineáil nó síntiús nóiseanúil le ríomh de réir an 
ghnáthphraghais tráchtála a ghearrtar leis an maoin nó na 
hearraí a cheannach, a úsáid nó a fháil, nó le haon seirbhís dá 
dtugtar mar shíntiús a sholáthar.

Críocha Polaitiúla 	 Is é is ciall le críocha polaitiúla:
(i) leasanna pháirtí polaitíochta, ghrúpa polaitíochta, chomhalta 
de cheachtar Teach an Oireachtais nó ionadaí i bParlaimint 
na hEorpa a chur chun cinn nó a dhiúltú, go díreach nó go 
hindíreach, nó
(ii) beartas pháirtí polaitíochta, ghrúpa polaitíochta, chomhalta 
de cheachtar Teach an Oireachtais, ionadaí i bParlaimint na 
hEorpa nó tríú páirtí ar leith a chur i láthair, go díreach nó go 
hindíreach, nó 
(iii) nótaí tráchta pháirtí polaitíochta, ghrúpa polaitíochta, 
chomhalta de cheachtar Teach an Oireachtais nó ionadaí i 
bParlaimint na hEorpa nó tríú páirtí ar leith maidir le beartas 
nó beartais pháirtí polaitíochta, grúpa polaitíochta, comhalta 
de cheachtar Teach an Oireachtais, ionadaí i bParlaimint na 
hEorpa, tríú páirtí nó iarrthóir eile ag toghchán nó reifreann nó 
eile a chur i láthair, go díreach nó go hindíreach, nó
(iv) leasanna tríú páirtí a chur chun cinn nó a dhiúltú, go 
díreach nó go hindíreach i gcomhar le hiompar nó bainistiú aon 
fheachtas a dhéantar chun toradh áirithe a chur chun cinn nó 
a sholáthar i ndáil le beartas nó beartais nó feidhmeanna an 
Rialtais nó aon údarás áitiúil eile, nó
(v) toghadh iarrthóir ag toghchán Dála, Seanaid, 
Uachtaránachta nó Eorpach a chur chun cinn nó a dhiúltú, 
go díreach nó go hindíreach nó chun vótaí a lorg ar son nó 
in aghaidh iarrthóra nó tuairimí iarrthóra ar aon cheist a 
bhaineann leis an toghchán nó nótaí tráchta iarrthóra maidir le 
beartas nó beartais pháirtí polaitíochta nó ghrúpa polaitíochta 
nó iarrthóir eile ag an toghchán nó eile, nó
(vi) iarracht a dhéanamh ar bhealach eile tionchar a bheith ar 
thoradh toghcháin, reifrinn nó feachtais. 

Leas Ábhartha	 “Tá leas ábhartha i ní ag duine nó ag duine nasctha más rud é - 
(a) gurb é is toradh nó is éifeacht do dhuine do chomhlíonadh 
feidhme de chuid a oifige nó a hoifige, a stiúrthóireachta, a 
phoist ainmnithe nó a poist ainmnithe nó a phoist nó a poist 
mar chomhairleoir speisialta, de réir mar a bheidh, nó
(b) gurb é is toradh nó is éifeacht d’aon chinneadh arna 
dhéanamh i ndáil leis an duine do chomhlíonadh feidhme den 
sórt

sin nó i gcúrsa an duine sin do chomhlíonadh feidhme den sórt sin 
nó de thoradh an duine sin feidhm den sórt sin a chomhlíonadh, go 
dtabharfaí sochar suntasach don duine nó don duine nasctha nó go 
gcoimeádfaí tairbhe shuntasach siar ón duine nó ón duine nasctha 
gan í a thabhairt freisin do, nó gan í a choimeád siar freisin, dhaoine 
i gcoitinne nó uathu nó d’aicme daoine nó ó aicme daoine atá sách 
líonmhar ag féachaint do na cúinsí go léir agus ar duine den aicme 
sin an duine nó an duine nasctha”. (Alt 2(3) den Acht um Eitic in Oifigí 
Poiblí 1995) 
	(NB. tá feidhm ag an sainmhíniú seo seachas i ndáil le leas ábhartha 
de chuid comhalta den Oireachtas in imeachtaí Oireachtais i gcás lena 
mbaineann forálacha alt 7(3) den Acht um Eitic in Oifigí Poiblí 1995.)

Sealbhóir oifige	 Aire Rialtais; Aire Stáit; an tArd-Aighne; an Ceann Comhairle, an 
Leas-Cheann Comhairle; Cathaoirleach Sheanad Éireann agus Leas-
Chathaoirleach Sheanad Éireann (Alt 2(1) den Acht um Eitic in Oifigí 
Poiblí 1995)

Gaol			  i ndáil le duine, ciallaíonn gaol deartháir, deirfiúr, tuismitheoir nó 
céile an duine nó leanbh an duine nó an chéile (Alt 2(1) den Acht um 
Eitic in Oifigí Poiblí 1995)

Comhairleoir 	 tá ag “comhairleoir speisialta” an bhrí a shanntar dó le halt 19 (1) 
speisialta	 d’Acht1995, mar atá, duine - 

(a) a shealbhaíonn nó a shealbhaigh post lena mbaineann alt 
7(1)(e) den Acht um Bainistíocht na Seirbhíse Poiblí (Earcaíocht 
agus Ceapacháin) 2004, agus an duine sin roghnaithe ag 
sealbhóir oifige go pearsanta, trí nós imeachta seachas nós 
imeachta iomaíoch, go gceapfaí sa phost sin é nó í,
nó
(b) atá nó a bhí fostaithe ag sealbhóir oifige faoi chonradh le 
haghaidh seirbhísí, agus an duine roghnaithe ag sealbhóir 
oifige go pearsanta trí nós imeachta seachas nós imeachta 
iomaíoch go mbronnfaí an conradh air nó uirthi,

agus arb é nó arbh é a fheidhm nó a phríomhfheidhm nó a feidhm nó 
a príomhfheidhm mar dhuine den sórt sin comhairle nó cúnamh eile a 
sholáthar don sealbhóir oifige (Alt 19 den Acht um Eitic in Oifigí Poiblí 
1995) 
(Áirítear le comhairleoir speisialta duine arna cheapadh, trí ordú 
Rialtais, de bhun alt 11 den Acht um Bainistíocht na Seirbhíse Poiblí 
1997 freisin).

Gníomh Sonraithe	 gníomh nó neamhghníomh arb amhlaidh é, nó na himthosca a 
bhaineann leis, go bhfuil sé ar neamhréir leis an duine sonraithe do 
chomhlíonadh go cuí fheidhmeanna na hoifige nó an phoist ar faoina 
treoir nó faoina threoir sin is duine den sórt sin é nó í nó go bhfuil 
sé ar neamhréir le muinín an phobail ghinearálta i bhfeidhmíocht 
den sórt a choinneáil ar bun, agus go mbaineann tábhacht poiblí 
suntasach leis an scéal. (Alt 4(1)(a) den Acht um Chaighdeáin in Oifigí 
Poiblí 2001)

Duine sonraithe	 sealbhóir oifige nó sealbhóir oifig an Ard-Aighne nach bhfuil ina 
chomhalta nó ina comhalta den Oireachtas; comhairleoir speisialta, 
stiúrthóir ainmnithe nó fostaí ainmnithe comhlachta poiblí; stiúrthóir 
nó fostaí comhlachta poiblí. (Alt 4(6)(a) den Acht um Chaighdeáin in 
Oifigí Poiblí 2001)

Tríú Páirtí	 sainmhínítear “tríú páirtí” mar aon duine, seachas páirtí polaitíochta 
nó iarrthóir i dtoghchán, a ghlacann, i mbliain ar leith, le síntiús 
os cionn luach €100. (Ba é €126.97 an teorainn roimh 1 Eanáir 
2013). (Meastar gur ranníocaíocht chun críocha polaitíochta atá i 
ranníocaíocht a thugtar mar thacaíocht d’fheachtas ag reifreann.) (Alt 
22(2)(aa) den Acht Toghcháin 1997, arna leasú)

Aguisín 4: Costais in 2013

Aguisín 4: Costais in 2013
Leagtar amach an caiteachas a cuireadh síos don Choimisiún um Chaighdeáin in 2013 sa 
tábla thíos. Tugtar figiúirí 2012 chomh maith chun críocha comparáide. Cuireann Oifig 
an Ombudsman seirbhísí ar fáil don Choimisiún um Chaighdeáin d’fhonn a cheadú dó a 
fheidhmeanna a chomhlíonadh. Déantar socrú don chaiteachas i bhFocheann B de Vóta 18 
[Oifig an Ombudsman]. 

2013 
e000

2012 
e000

Tuarastail Foirne 602 601

Taisteal agus Cothú 2 2

Speansais Theagmhasacha 51 57

Teileachumarsáidí Postais 9 13

Innealra Oifige agus Soláthairtí Eile Oifige agus Seirbhísí Gaolmhara 55 44

Costais um Áitreabh Oifige 21 24

Táillí Sainchomhairliúcháin 25 28

Táillí Dlí 408 101

Iomlán 1,173 870

Aguisín 5: Tuairisc Bhliantúil maidir leis an Éifeachtúlacht Fuinnimh

Aguisín 5 – Tuairisc Bhliantúil maidir leis 
an Éifeachtúlacht Fuinnimh
Soláthraíonn Oifig an Ombudsman an rúnaíocht don Choimisiún um Chaighdeáin ag a cuid 
oifigí in 18 Sráid Líosain Íochtarach, Baile Átha Cliath 2, ina bhfuil Oifig an Choimisinéara 
Faisnéise, Oifig an Choimisinéara Faisnéise Comhshaoil agus an Coimisiún um Cheapacháin 
Seirbhíse Poiblí freisin. Déantar cur síos ar gach mír den fhuinneamh a úsáidtear san oifig 
ar fad sa tuairisc seo.

Tuarascáil Mhíosúil Fuinnimh 	 Oifig na nOibreacha Poiblí 
			   Oifig an Ombudsman

Achoimre 								        Nollaig 2013

Mí go mí

Laghdaigh an úsáid fuinnimh faoi -22.0% ó 58,955 kWh i mí na Nollag 2010 go dtí 45,999 
kWh i mí na Nollag 2013. Mar thoradh air sin, laghdaigh astaíochtaí CO2 don tréimhse seo 
faoi -17.0% ó 19,886kg go 16,507kg (-3,379Kg).

Bliantúil

Ba é 2010 an bhonnbhliain a úsáideadh chun na háirimh seo a dhéanamh.

I gcomparáid leis an mbonnbhliain seo, tá tomhaltas fuinnimh ar an suíomh laghdaithe 
faoi -48,105kWh nó -10.4% le 12 mhí anuas.

Ó thaobh an CO2 iomlán, laghdaigh táirgeacht faoi -12.1% ó 2010 nó faoi -24,953kg

Agus é normalaithe d’athruithe aimsire, laghdaigh CO2 faoi -8.3% ó 2010 nó faoi -17,132kg

Úsáid fuinnimh – Nollaig 2013

Úsáid bhliantúlaithe fuinnimh

Cur síos Leictreachas Gás Iomlán

Bliain Tagarmhairc 284,062 179,086 463,148

12 mhí roimh ré 245,683 169,360 415,043

 % Difríocht -13.5% -5.4% -10.4%




